
УИХ-ЫН 2010 ОНЫ ХАВРЫН ЭЭЛЖИТ ЧУУЛГАНЫ 

05 ДУГААР САРЫН 05-НЫ ӨДӨР (ЛХАГВА ГАРАГ)-ИЙН 

НЭГДСЭН ХУРАЛДААН 

	№
	Хэлэлцсэн асуудал
	Хэдээс хэдэд

	1.
	Хуралдааны товч тэмдэглэл:
	1-2

	2.
	Хуралдааны дэлгэрэнгүй тэмдэглэл:

1. “Төмөр замын тээврийн талаар төрөөс баримтлах бодлогыг батлах тухай” Улсын Их Хурлын тогтоолын төсөл (хэлэлцэх эсэх) (үргэлжлэл)
	3-25


Монгол Улсын Их Хурлын 2010 оны хаврын ээлжит чуулганы 05 дугаар сарын 05-ны өдөр (Лхагва гараг)-ийн хуралдаан 15 цаг 10 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.



Чуулганы нэгдсэн хуралдаанд ирвэл зохих 76 гишүүнээс 61 гишүүн ирж, 80.2 хувийн ирцтэй байв. Үүнд:


Чөлөөтэй: З.Алтай, Н.Батбаяр, Сү.Батболд, Д.Лүндээжанцан, Х.Наранхүү, Д.Одбаяр, Ч.Улаан, Ц.Цэнгэл;


Өвчтэй: Н.Алтанхуяг, С.Баяр, Р.Раш;


Тасалсан: Э.Бат-Үүл, Л.Гантөмөр, Ц.Даваасүрэн, О.Чулуунбат;


Хоцорсон: Д.Арвин-0.19, Б.Бат-Эрдэнэ-0.30, Д.Дондог-0.19, Д.Загджав-0.40, Ц.Мөнх-Оргил-0.45, Д.Одхүү-0.21, Д.Очирбат-0.30, Ч.Сайханбилэг-1.15, Х.Тэмүүжин-1.15, Ч.Хүрэлбаатар-0.30, Ж.Энхбаяр-0.50, М.Энхболд-0.30;


Нэг. “Төмөр замын тээврийн талаар төрөөс баримтлах бодлогыг батлах тухай” Улсын Их Хурлын тогтоолын төсөл (хэлэлцэх эсэх) (үргэлжлэл)


Хэлэлцэж буй асуудалтай холбогдуулан Зам тээвэр, барилга, хот байгуулалтын сайд Х.Баттулга, Зам тээвэр, барилга, хот байгуулалтын дэд сайд Т.Пүрэвдорж, мөн яамны Төрийн нарийн бичгийн дарга Ж.Бат-Эрдэнэ, Төмөр замын газрын замын аж ахуй хариуцсан орлогч дарга Д.Батбаатар, “Улаанбаатар төмөр зам”-ын тээвэр хариуцсан дарга Б.Жигжиднямаа, УИХ-ын Тамгын газрын ахлах зөвлөх Н.Цогтсайхан, зөвлөх Н.Мөнхзэсэм, УИХ-ын Эдийн засгийн байнгын хорооны зөвлөх Ж.Батсайхан нарын бүрэлдэхүүнтэй ажлын хэсэг байлцав. 


УИХ-ын гишүүн Х.Бадамсүрэн, Г.Баярсайхан, Я.Батсуурь, З.Энхболд, П.Алтангэрэл, Б.Батбаяр, Д.Одхүү, Л.Гүндалай, А.Тлейхан нарын асуусан асуултад Зам тээвэр, барилга, хот байгуулалтын сайд Х.Баттулга хариулж, тайлбар хийв. 


“Төмөр замын тээврийн талаар төрөөс баримтлах бодлого батлах тухай” Улсын Их Хурлын тогтоолын төслийг хэлэлцэх эсэх тухай асуудлаар Эдийн засгийн байнгын хорооноос гаргасан санал, дүгнэлтийг УИХ-ын гишүүн Ц.Баярсайхан танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт гараагүй болно. 


УИХ-ын гишүүн Х.Бадамсүрэн, Д.Загджав, Н.Энхболд нар санал хэлэв. 


Д.Дэмбэрэл: - Эдийн засгийн байнгын хорооноос гаргасан, “Төмөр замын тээврийн талаар төрөөс баримтлах бодлогыг батлах тухай” Улсын Их Хурлын тогтоолын төслийг хэлэлцэх нь зүйтэй гэсэн саналыг дэмжье. 


Зөвшөөрөл:  
43


Татгалзсан: 

8


Бүгд: 


51


84.6 хувийн саналаар дэмжигдлээ.


Тогтоолын төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв. 


Уг асуудлыг 16 цаг 30 минутад хэлэлцэж дуусав. 



Хоёр. Улсын батлан хамгаалах болон аюулгүй байдлыг хангах зориулалтаар олгогдсон газрыг улсын тусгай хэрэгцээнд авах тухай Улсын Их Хурлын тогтоолын төсөл (хэлэлцэх эсэх) (хаалттай)


Хаалттай хуралдав.


Хуралдаан 17 цаг 10 минутад өндөрлөв.


Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА



Ц.ШАРАВДОРЖ


Тэмдэглэл хөтөлсөн: 


ХУРАЛДААНЫ ТЭМДЭГЛЭЛ


ХӨТЛӨГЧ






Ц.АЛТАН-ОД

МОНГОЛ УЛСЫН ИХ ХУРЛЫН 2010 ОНЫ ХАВРЫН ЭЭЛЖИТ ЧУУЛГАНЫ 

05 ДУГААР САРЫН 05-НЫ ӨДӨР (ЛХАГВА ГАРАГ)-ИЙН 

НЭГДСЭН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Хуралдаан 15 цаг 10 минутад эхлэв. 


Д.Дэмбэрэл: - Гишүүд танхимд оръё. Ирц хангалттай хүрсэн байна. УИХ-ын гишүүдийн энэ өдрийн амар амгаланг айлтгая. 2010 оны 05 дугаар сарын 05-ны өдрийн УИХ-ын нэгдсэн чуулганы хуралдааны ирц хангагдсан байна. Тийм учраас чуулганы хуралдааныг нээснийг мэдэгдье. 


Өнөөдрийн чуулганы хуралдаанаар хоёр асуудлыг хэлэлцэх бодолтой байна. Төмөр замын тээврийн талаар төрөөс баримтлах бодлогыг батлах тухай УИХ-ын тогтоолын төсөл хэлэлцэх эсэх асуудал. Энийг бид үргэлжлүүлэн хэлэлцэнэ. Улсыг батлан хамгаалах болон Аюулгүй байдлыг хангах зорилгоор олгогдсон газрыг улсын тусгай хэрэгцээнд авах тухай УИХ-ын тогтоолын төслийн хэлэлцэх эсэх асуудлыг нь шийдэх бодолтой байна. Ийм хоёр асуудлыг өнөөдөр, гурав дахь өдөр бид УИХ-ын нэгдсэн чуулганы нэмэлт хуралдааныг зохион байгуулж байгаа юм. Яагаад гэвэл хэлэлцэх асуудлууд олон. Дөрөв дэх тав дахь өдөр нэгдсэн чуулгантай ч гэлээ гэсэн бас асуудлууд хэлэлцэх шаардлага гарсан юм. Ингээд хуралдаан зарлагдсан байгаа. 

Нэг. “Төмөр замын тээврийн талаар төрөөс баримтлах бодлогыг батлах” тухай Улсын Их Хурлын тогтоолын төсөл (хэлэлцэх эсэх) (үргэлжлэл)


Хуралдаанаа үргэлжлүүлээд явъя. Хуулийн санаачлагчийн илтгэлтэй холбогдуулаад гишүүд асуулт тавиад явж байсан. Одоо асуултаа үргэлжлүүлье. УИХ-ын гишүүн Х.Бадамсүрэн асуултаа тавъя. Хууль санаачлагчид, ажлын хэсгийнхэн бэлэн байгаа биз дээ. Х.Бадамсүрэн гишүүн асуултаа тавъя. 


Х.Бадамсүрэн: - Баярлалаа. Тэгэхээр үнэхээр улс орны хөгжил, дэвшилтэй холбоотой том асуудал яригдаж байна. Энэтэй холбогдуулж бас ойлголтоо цэгцтэй болгох үүднээс хэдэн асуулт асууя гэж бодож байна. 


Нэгдүгээрт, Тавантолгойгоос Сайншанд хүртэлх замын хувьд асуудал байхгүй гэж бодож байна. Ер нь Өмнөговь аймаг энэ хөгжил дэвшлийн нэлээн гол бүс нутаг болж байгаа учраас харин Даланзадгад хүртэлх тэр жижигхэн зайг одоо төмөр замаар холбох асуудлыг нэг мөр шийдэх нь зүйтэй байх. 


Тэгээд дараа нь энэ замаасаа цаашид хил рүү татах, Гашуун Сухайт руу, мөн цаана нь Нарийн Сухайтын ордоос Шивээхүрэнгийн боомт хүртэлх зам. Энэ асуудлыг заавал цаг хугацаа, тэддүгээр үе шат гэж заахгүйгээр, ерөөсөө энэ магистраль төмөр замаа УИХ бодлогын чиглэл юмыг нь гаргаж өгчихөөд, Засгийн газар бол бусад энэ салаа замуудыг нь тавиад явчихвал яасан юм. Тэр тусмаа энэ хоёр жижиг салаа замын хувьд урьд нь Засгийн газар шийдвэрээ гаргачихсан. Барьж байгуулах байгууллага юм нь тодорхой болчихсон гэсэн энэ асуудал байна. Нөгөө талаасаа Сайншандаас Баянтүмэн, Чойбалсан хүрээд ОХУ руу гарах энэ замын асуудал яригдаж байна л даа. Тэгэхээр энэ зам маань ер нь хэр ачаалалтай зам байх юм. Та бүгдийн тооцож төсөөлж байгаагаар жилд ачаа тээх, нэвтрүүлэх чадвар, боломж нь юу байх юм. Яг та бүгдийн төсөөлж байгаагаар ямар хэмжээнд байх юм гэсэн энэ хоёрдугаар асуудал байна. 


Гуравдугаарт нь, ерөөсөө манай Замын-Үүд, Алтанбулагийг холбож байгаа магистраль төмөр зам маань тээх, нэвтрүүлэх чадвар нь яг өнөөдрийн байдлаар ямар байгаа юм бэ? Тэр дотроо Сайншанд бол нэлээн тийм зангилаа байдалтайгаар та бүхэн төсөөлж байгаа юм байна, Засгийн газар. Төлөвлөж байгаа юм байна. Тийм учраас Сайншандаас хойшоо ОХУ руу явах энэ замын тээх, нэвтрүүлэх чадвар ямар байгаа юм? Сайншандаасаа Замын-Үүд хүртэлх нь одоо ямар байгаа юм бэ? Өнөөдөр. Цаашид энэ тээх, нэвтрүүлэх хүчин чадлыг хэрхэн нэмэгдүүлэхээр төсөөлж байна вэ? Төлөвлөж байна вэ гэсэн асуудал. 


Тэгээд ер нь энэ төмөр замын сүлжээгээ өргөтгөснөөр бид одоо хойд урд хоёр хөршөөрөө дамжаад далайд гарах гол асуудал. Тэгэхээр энэ хоёр хөрштэй хамтарч бид энэ хоёр хөршийн зах зээлд нийлүүлэх болоод төмөр замаар ачаа нийлүүлэх, уул уурхайн гаралтай бүтээгдэхүүнийг хэлж байна. 


Нөгөө талаар ОХУ-аар дамжиж одоо Европын холбооны улсуудад бүтээгдэхүүн нийлүүлэх, магадгүй Япон, Солонгост нийлүүлэх, мэдээж урд хөршөөр дамжуулж АНУ, Энэтхэг гээд том зах зээлүүдэд орох асуудал яригдана л даа. Энэ талаар гэрээ хэлцэл хийгдсэн юм юу байна? Тарифын ямар зарчим, ямар хөнгөлөлттэй байна? Бидний бараа, товарыг саадгүй өнгөрүүлнэ гэсэн тийм... /минут дуусав/


Д.Дэмбэрэл: - Х.Баттулга сайд хариулъя. 


Х.Баттулга: - Х.Бадамсүрэн гишүүний асуултад хариулъя. Уул уурхайтай холбоотой нэлээн том асуудлууд яригдахын хажуугаар энэ дэд бүтцийн асуудал маань үнэхээр Их Хурлаар яригдах нь зүй ёсны асуудал юм. Тэгээд цаашдаа бид энэ яригдаад байгаа уул уурхайг ашиглахад ч гэсэн аль болох хурдан шийдээд явчих юм бол энэ уул уурхайтайгаа холбоотой асуудлууд энэ дэд бүтэцтэй уялдаад байгаа юм. 


Сайншанд хүртэлх зам явж байна. Тэгээд Тавантолгойгоосоо нөгөө тийшээгээ 100 гаруй километр Даланзадгад руу холбож болохгүй юм уу гэсэн санаа хэлж байна. Тийм ээ. Тэгэхээр ер нь бол яах вэ Тавантолгойгоос Даланзадгад хүртэл 100 гаруй километр байгаа юм чинь энийг нөгөө тал руугаа төвлөрсөн газар луугаа татахад болохгүй юм бас байхгүй байгаа юм. 


Тэр автозамын тал дээр ачаа тээх, нэвтрүүлэх чадал хэд вэ гэж байгаа юм. Энийг бид нэлээн өндөр стандартаар тавъя гэсэн ийм саналуудыг тэр тухайн нүүрс олборлож байгаа компаниудтай яриад байгаа. Тэгэхээр жилдээ 5-аас 10 сая орчим тонн нүүрсийг тээвэрлэнэ гэсэн ийм ачаалал яригддаг юм билээ. 


Замын-Үүдээс Алтанбулаг хүртэл өнөөдөр ямар хэмжээний ачаа тээвэрлэж байна вэ гэхээр ерөнхийдөө хүн тээврээ оруулаад жилдээ 10-аас 15 сая орчим тонн тээврийг хийх ийм хүчин чадалтай юм билээ. Ер нь энэ уул уурхайн үнийн өсөлттэй холбоотойгоор эргээд Дарханаас Замын-Үүд хүртэлх ачааллыг бид энэ 2010 оноос нэлээн өндөр байх болов уу гэж бодож байгаа. Ийм тооцоо хийгээд явж байгаа. Тийм учраас энэ 1949 онд байгуулагдсан төмөр замынхаа нэвтрэн өнгөрүүлэх чадвар дээр нэлээн шинэчлэл хийнэ гэсэн ийм баримт бичгүүдэд өнгөрсөн хугацаанд нэлээн ажлууд хийгдсэн байгаа. Өнгөрсөн жил гэхэд 108 орчим километр төмөр замыг сэргээн засварласан байгаа. Энэ жил үүнтэй тэнцэх, мөн үүнээс илүүгээр засварлана гэсэн ийм тооцоог бас хийгээд явж байгаа. 


Ер нь энэ жилээс УИХ-аар Тавантолгойн асуудал шийдэгдээд явах юм бол зөвхөн Тавантолгойгоос Сайншанд хүртэл 20.0-иос 30.0 сая тонн нүүрсийг угаагаад тээвэрлэх, Сайншандад боловсруулсан тохиолдолд энэ шинээр тавигдаж байгаа төмөр зам руугаа 5.0-аас 8.0 сая орчим коксжсон нүүрс тээх. Мөн нийт тээвэрлэж байгаа нүүрсний 60.0-аас 70.0 хувийг Эрээнээр гаргаж Хятадын зах зээл рүү нийлүүлнэ гэсэн ийм тооцоо хийсэн байгаа. 


Та бүхэнд танилцуулж байгаа энэ зураг бол үндсэндээ яг таны санаатай яг нийлж байгаа юм. Одоо Сайншандад бид түүхий нефтиэ боловсруулсан тохиолдолд Германы зах зээл рүү кокс нийлүүлнэ гэсэн энэ санаа маань одоогийн төмөр замаараа явчихаж байгаа. Улаанаар зурагдсан шинэ төмөр замаараа Солонгосын хойг буюу дэлхий дээр хамгийн их үйлдвэрлэл явдаг энэ Азийн хэсэг болох Солонгосын хойг гэж нэрлэдэг мөн хамгийн их хэрэглэгч болсон энэ хоёр орон руу нийлүүлнэ гэсэн ийм санаа байж байгаа. Хятадын зах зээл рүү бол түрүүний хэлдэг автозамаар, мөн Эрээний боомтоор бас боловсруулсан нүүрс, мөн Чинхуандао гэж бас нэг боом гарсан юм билээ.../минут дуусав/


Д.Дэмбэрэл: - Ажлын хэсгийн гишүүдээс чуулганы хуралдаанд оролцож байгаа хүмүүсийг танилцуулъя. Пүрэвдорж Зам тээвэр, барилга, хот байгуулалтын дэд сайд. Батболд Төмөр замын газрын дарга, Батбаатар Төмөр замын газрын Замын аж ахуй хариуцсан орлогч дарга, Жигжиднямаа Улаанбаатар төмөр замын тээвэр хариуцсан дарга нар энд оролцож байна. 


Ц.Дашдорж гишүүн асуултаа тавъя. 


Ц.Дашдорж: - Дарга аа, Байнгын хорооны санал, дүгнэлттэй холбогдуулаад би дараа нь саналаа хэлье. Асуултаа болъё. 


Д.Дэмбэрэл: - Ц.Дашдорж гишүүн санал хэлье гэж байгаа юм байна. Нэрэнд оруулчихъя. Г.Баярсайхан гишүүн асуултаа тавъя. 


Г.Баярсайхан: - Баярлалаа. Төмөр зам бол яах аргагүй улс орны амин чухал ийм зүйл. Энэ төмөр замын асуудал дээр нэг нь өргөн төмөр зам, нэг нарийн төмөр зам дэмжээд, тэр утгаараа нэг нь Хятадын төмөр зам, нөгөөдөх нь Оросын төмөр замыг дэмжиж байна гэсэн ийм утгаар нь харагдуулж яримааргүй байгаа юм. Ерөөсөө энэ аль төмөр зам нь монголчуудын үндэсний аюулгүй байдалд монголчуудын стратегийн хэтийн төлөвт илүү үр өгөөжөө өгөх тал дээр нь бид энэ асуудлыг бодитой ярих ёстой гэж бодож байгаа юм. Би хувьдаа энэ өргөн төмөр замын сүлжээ нь бас арай монголчууд бидэнд илүү үр өгөөжөө өгөх ийм сүлжээ юм болов уу гэж бодож байгаа юм. 


Түрүүн сайд тэр Казахстаны жишээ ярьж байсан л даа. Нарийн төмөр замтай байж байгаад бүх уул уурхайн баялгаа маш богино хугацаанд гадагшаа зөөж гаргаад нэмүү өртөг буюу бэлэн бүтээгдэхүүн маш бага хэмжээгээр үйлдвэрлэж тухайн орондоо ашиг бага өгч байсан гэсэн ийм бодитой аргумент, факт байгаа юм билээ л дээ. Тэгэхээр бид бас энэ гадны бэлэн ийм жишээ байж байхад бас үүнээс бодолцож суралцах зүйл байгаа гэж хувьдаа бодож байна. 


Хамгийн гол асуудал, би сайдаас асуухад. Энэ төмөр замыг ямар ч тохиолдолд төрийн өмч байх ёстой. Тэр төмөр замын хуульд ч тодорхой заасан байгаа. Тэгэхээр одоо энэ Улаанбаатар төмөр замын 1949 оны гэрээг бид зайлшгүй хамгийн эхний ээлжинд шинэчлэх ёстой. Энэ тал дээр ямар арга хэмжээ авч байна. Аль болохоор шуурхай арга хэмжээ авч, монголчууд давуу эрхээр эзэмших ёстой гэж би бодож байгаа юм. Ер нь энгийнээр бодоход хүний организмд төмөр замыг судас гэж бодох юм бол судас нь хүнийх байж болохгүй биз дээ. Тэр утгаараа төмөр зам бол ямар ч тохиолдолд Монголын төр өөрөө эзэмшээд явах ёстой гэж бодож байгаа юм. 


Мөн энэ хос төмөр замын асуудал энэ төмөр замын сүлжээтэй холбогдуулаад ийм хос төмөр замын асуудал яригдаж байна уу? Цаашлаад төмөр замаа цахилгаанжуулах асуудал яригдаж байна уу? Лондон Бээжин хоёрын хооронд трансконтенинталь маш том хурдны ийм мегапроект явж байгаа. Энэ төсөлд манай Монгол Улс одоо хэр хэмжээгээр оролцъё гэсэн ийм бодол байна вэ? Энэ талаар тухайн улс гүрнүүдтэйгээ ярьж байгаа зүйл байна уу гэж асууж байна. 


ОХУ-тай төмөр замын асуудлыг ярьж байхдаа бас уялдуулаад бид зөрүүлээд энэ хийн асуудал ярих хэрэгтэй байна. Монголын нутгаар хийн хоолой дамжуулж, хийн хоолой монголчууд бидэнд ямар их эерэг үр дагавар авчрах нь тодорхой байгаа. Тэгэхээр Монголын нутгаар транзит хоолой дамжуулах талаар энэ төмөр замын асуудал яригдаж байх үед ярьсан уу? Тэгээд үндэсний аюулгүй байдлаа бодоод, би хувьдаа энэ өргөн царигтай төмөр замыг бодож байна. Энэ схем дээр санал болгож байгаа улаан, ногоон, цэнхэр гэсэн шат дарааллаар барих дарааллыг нь гаргасан байна л даа. Тэгэхээр хамгийн эхний ээлжинд би энэ олборлолт явуулахад бэлэн болсон уурхайнуудын төмөр замыг тавьсан нь зөв зүйтэй болов уу гэж бодож байна. Ер нь бол өнгөөр ялгаварлаад улаан, цэнхэр, ногоон гээд байх шаардлагагүй болов уу.


За Шинэжинст Даланзадгадын замыг одоо шулуухан татаад, тэр Нарийн Сухайтынх өөрсдөө тэр төв магистральдаа, өөрсдөө хувийн компани хөрөнгөө оруулаад явбал яасан юм бэ? Хувийн компанид бид бас ая тал засаж төмөр замаа бид ойртуулна гэхээр бас зарчимд нийцэхгүй байна. Баярлалаа. 


Д.Дэмбэрэл: - Баярлалаа. Х.Баттулга сайд хариулъя. 


Х.Баттулга: - Г.Баярсайхан гишүүний асуултад хариулъя. Энэ Монгол Улсын төмөр замын хуульд суурь бүтэц бол Монгол Улсынх байна гээд заасан байдаг учраас энэ бол хуулийн дагуу явах байх. 1949 оны гэрээг 2010 ондоо багтааж ямар нэгэн байдлаар ашигтай үйл ажиллагаа явуулдаг тийм байгууллага болгоно гээд Оросын тээврийн яамтай үндсэндээ тохироо хийсэн, ингээд зохих манай албан тушаалтнууд энэ тал дээр хэлэлцээрүүд хийгээд явж байгаа. Ямар ч байсан 2010 ондоо багтааж энэ 1949 оны гэрээг өөрчилнө гэсэн ийм төлөвлөгөөтэй явж байгаа. 


Хос төмөр замын асуудлаа цахилгаанжуулах асуудал яригдсан уу гэж байна. Энэ хос төмөр замын асуудал, ялангуяа Замын-Үүдээс Алтанбулаг хүртэлх замыг бид хос төмөр замаар зохион байгуулъя. Цаашилбал цахилгаанжуулъя гэсэн төлөвлөгөө байдаг. Цахилгаанжуулах асуудал бол нэлээн өртөг өндөртэй яригддаг юм билээ. Одоохондоо бол шат дарааллаар хийе. Тавантолгойгоос Сайншанд Чойбалсангаа шинээр хөдөлгөөнд оруулаад давхар Замын-Үүд Алтанбулагаа хос болгоё гэсэн ийм төлөвлөгөөг яриад явж байгаа. 


ОХУ-тай ярихдаа энэ хийн хоолойн асуудлаар, энэ хийн хоолойн асуудал бол манай яаманд харъяалагддаггүй. Гэхдээ удаа дараагийн Ерөнхий сайдууд ОХУ, Хятадад айлчлахдаа энэ талаар яригддаг юм билээ. Сая хүртэл Ерөнхий сайд айлчлахдаа энэ хийн хоолойг яриад ирсэн. Ерөнхийлөгч айлчлахдаа хүртэл энэ зохих удирдлагууд нь энэ талаар санал тавьсан байдаг юм билээ. 


Шат дараалаад зурсан гэдэг нь улаанаар зурсан хэсэгт нь маш хурдан энэ дэлхийн зах зээл рүү буюу хоёр хөршөөрөө дамжаад боомт руу оръё гэсэн санаагаа улаанаар илэрхийлсэн байж байгаа. Ингээд энэ ажиллагаа маань үр дүнтэй явах юм бол дараа дараагийн шатныхаа асуудлыг зохицуулаад явъя гэсэн ийм санаа байгаа юм. 


Д.Дэмбэрэл: - Баярлалаа. Тэр цахилгаанжуулахыг хариулав уу? 


Х.Баттулга: - Хариулсан. 


Д.Дэмбэрэл: - Я.Батсуурь гишүүн асуултаа тавъя. 


Я.Батсуурь: - Энэ бол үнэхээр улс орны аюулгүй байдалтай салшгүй холбоотой амин чухал асуудал юм. 1992 онд бид Монгол Улсын гадаад бодлогын үзэл баримтлалыг боловсруулахдаа хөрш орнуудтайгаа тэнцвэртэй хэмжээгээр харилцана гэсэн удирдамж баталсан байгаа. Гэтэл энэ маань сүүлийн үед алдагдаад нэг хөршөөсөө хэт хамааралтай болох гээд байгааг бүгдээрээ мэдэж байгаа. Тэгэхээр энэ аюулгүй байдлын үүднээс энэ хоёр хөрштэй харилцах харилцааг тэнцвэржүүлэхэд энэ төмөр зам бол чухал үүрэгтэй. 


Нөгөөтэйгүүр энэ төмөр замыг Сайншандад байгуулах аж үйлдвэрийн парктай зайлшгүй авч үзэх шаардлагатай юм. Энэ төмөр зам ашиглалтад орсноор бид Сайншандад энэ хүнд аж үйлдвэрийн боловсруулах том үйлдвэрүүдээ бариад, улс орон маань жинхэнэ хөгжлийн шат алгасах ийм боломж бүрдэнэ. Өнөөдөр бид нар хөрш орнуудынхаа түүхий эдийг нийлүүлэгч орон байж байгаа. Энэ төмөр замыг ашиглаад Сайншандад аж үйлдвэрийн цогцолбороо барих юм бол бид аж үйлдвэр өндөр хөгжсөн ийм орны тоонд орох алхмаа хийх юм. Тэр утгаараа энийг бүрэн дүүрэн дэмжиж байна. 


Тэгэхээр энэ Сайншандын аж үйлдвэрийн паркийн асуудал хэзээ орж ирэх вэ? Төмөр замтайгаа цуг л давхар хэлэлцэгдэх ёстой асуудал гэж үзэж байна. Хэзээ энэ асуудлыг боловсруулж, Засгийн газраас УИХ-д оруулж ирэх вэ гэдгийг нэгдүгээр тодруулахыг хүсэж байна. 


Энэ төмөр замын гүйцэтгэх, хөрөнгө оруулалтын талаар жаахан мэдээлэл өгөөчээ. Энэ мөнгө төгрөг, хөрөнгө оруулалтынхаа асуудлыг яаж шийдвэрлэх юм гэсэн хоёр дахь асуулт байна. 


Д.Дэмбэрэл: - Сайншандын аж үйлдвэрийн парк. Х.Баттулга сайд. 


Х.Баттулга: - Я.Батсуурь гишүүний асуултад хариулъя. Энэ төмөр замынхаа бодлогыг бид гаргахдаа яг одоо таны хэлээд байгаа шиг энэ түүхий эдийн бааз улс байхаа болъё гэсэн санааг л гол нь шингээх гэж оролдсон ийм маршрут байгаа юм. УИХ-аар энэ концепцийг үнэхээр батлаад өгөх юм бол дараа дараагийн асуудал буюу ерөнхийдөө манай Монгол Улсын Их Хурал нь ийм төмөр замын маршрутыг, концепцийг баталсан учраас хөрөнгө оруулагч та нар айх юм байхгүйгээр үйлдвэрлэл рүүгээ оруулж болно гэж ярих юм. Тийм учраас одоогийн байдлаар Сайншандад хөрөнгө оруулах тийм сонирхлоо илэрхийлсэн нэлээн олон байгууллагууд байгаа. Зүгээр тодорхой хэмжээний үнийн дүн хэлэх юм бол 10.0 орчим тэрбум доллартай иймэрхүү үйлдвэрлэл босох болов уу гэсэн ийм тооцоолол байж байгаа юм. Тийм учраас төмөр замын асуудал нь нэгдүгээрт тавигдаад, төмөр замын асуудлаа бид Их Хурлаар яаралтай шийдэх юм бол Сайншандын асуудлыг дараа нь та бүхэнд танилцуулах байх гэж бодож байна. 


Энэ дээр Засгийн газраас 3 яам, Хөгжил, шинэтгэлийн хороонд үүрэг өгөөд нарийвчилсан судалгаа хийгээд, энэ нь ирэх долоо хоногт дуусах болов уу гэсэн ийм мэдээллийг танд өгье. 


Ер нь Сайншанд хэзээ эхлэх вэ гэхээр төмөр замын концепци батлагдангуут төмөр замынхаа ажлыг эхэллээ гэхэд Сайншанд бол зэрэг эхэлнэ. Одоо үндсэндээ одоо орчин үед ямар ч том үйлдвэрийг барихад 1 жил 6 сараас 2 жилийн хооронд ерөнхийдөө тэгээд явчихдаг тийм технологийн хөгжил рүү дэлхий дахин орсон юм байна гэдгийг бас дашрамд хэлье. 


Д.Дэмбэрэл: - Баярлалаа. З.Энхболд гишүүн. 


З.Энхболд: - Х.Баттулга сайдаас асуулт асууя. Хэдийгээр яригдаж байгаа асуудал зөвхөн төмөр замтай холбогдож байгаа юм шиг боловч төмөр зам бол өөрөө үйлдвэржилтийн хамгийн чухал зүйл л дээ. Тэгээд энэ зааланд сүүлийн 2 хоног явж байгаа яриаг харах юм бол говьд байгаа Энержи Ресурс, МАК гэдэг хоёр компани энэ төмөр замыг урагш нь тавиулах тийм шахалт л яваад байна л даа. Тэгээд танай яамны боловсруулсан бодлогыг харахаар нэгдүгээр шат, хоёрдугаар шат, гуравдугаар шат гэж байгаад байгаа юм. Шат гэж байдгийг учир бол бас л учиртай байх гэж би бодоод байгаа юм л даа. 


Ерөөсөө Монголын баялгийг ямар боловсруулалт хийхгүйгээр түүхийгээр нь бүгдийг нь урагшаа зөөх юм бол хамгийн амархан бизнес байгаа юм. Үйлдвэржилтийн тухай яриад ч хэрэггүй, нэмүү өртгийн тухай яриад ч хэрэггүй, ажлын байрны тухай бодоод ч хэрэггүй. Ийм бодлого бол зөвхөн тэр уурхайн эздэд туйлын ашигтай байгаа юм. Гэтэл төр гэж байдаг, Засгийн газар гэж байдаг бол улс орныхоо үйлдвэржилтийг бодох хэрэгтэй байгаа юм. Би зөвхөн Сайншандад үйлдвэрийн цогцолбор биш Чойбалсан, Сайншандад, Ховдод, Ар Өвөрхангай гээд устай газраа түүхий эдээ зөөж авчраад боловсруулалт хийгээд, баруун тийшээ явсан төмөр замаар жишээ нь Герман руу коксийн дэлхийн гуравдагч том хэрэглэгч байгаа юм л даа. Яагаад гаргаж болохгүй гэж. Коксийн дэлхийн нэг дэх хоёр дахь хамгийн том импортлогч Япон, Солонгос руу Сайншанд, Чойбалсанд баригдсан коксийн үйлдвэрээс яагаад гаргаж болохгүй гэж. Бид 70, 80 жил Оросыг дагаад түүхий эдийн бааз болоод дууссан ийм л түүхтэй сууж байгаа шүү дээ. Дараагийн 70, 80 жилдээ Хятад руу түүхий эдээ өгье гэвэл энэ хоёр өдөр үг хэлсэн хүмүүсийн үгэнд ороод, тэр хоёр уурхайд нь хэрэгтэй төмөр замыг нь нарийнаар нь тавиад өгөх л юм шиг байна л даа. 


Монгол Улс гэж байдаг бол энэ өмнөх түүхэнд дүгнэлт хийж үзмээр байгаа юм. Орчин үед энэ ашигт малтмалыг баялаг болгож хувиргах бол хялбархан ажил болсон байна. Урьд нь Эрдэнэт үйлдвэрийг 10 жил барьсан бол одоо тэрнээс 3 дахин том үйлдвэрийг 5 жилийн дотор барьж дуусах гэж байна шүү дээ. Кокс химийн цогцолбор 2 жилийн дотор барьж дуусгаж болж байна. 1 саяас дээш тонн гаргадаг. Тэгэхээр яагаад ийм үйлдвэржилтийн маш их боломж байхад зөвхөн түүхийгээр нь гаргах бодлого энэ УИХ дээр яригдаад, тэр түүхийгээр нь гаргах бодлогыг дэмжсэн нарийн төмөр замыг маш хурдан урагш нь тавих тухай яригдаад байгааг би ойлгохгүй суугаад байгаа юм л даа. Тэгээд энэ үе шат гэж хийдгийн учир нь юу юм бэ? Яагаад заавал бүдүүнээр энэ хөндлөн магистраль явах ёстой юм. Төмөр замын зургийг хийхдээ зүгээр агаараас аваад зураагүй байх л даа. Ирээдүйд босох үйлдвэрүүдийн байршлыг тооцож үзэж байж, усны хангамж, хоорондын зай, боловсруулалт, тэрний дагуу босох хотууд, ажлын байр, боловсруулсан юм аа далай тэнгисийн боомтууд руу зөөх гэх мэтийн олон факторуудыг бодож үзээд хийсэн шиг ойлгогдоод байгаа юм. Одоогийн төслөөр бол. Гэтэл Засгийн газрын энэ хийсэн төслийг эсэргүүцээд, тийшээ ч тэгэх ёстой, ийшээ ч тэгэх ёстой гэж яриад байгаа нь үйлдвэржилт... /минут дуусав/


Д.Дэмбэрэл: - Х.Баттулга сайд. 


Х.Баттулга: - З.Энхболд гишүүний асуултад хариулъя. Энэ шатлалттай холбоотой асуудлыг сонирхож байгаа юм. Үнэхээр шатлалыг бид яаж оруулсан бэ гэхээр хоёр хүчин зүйл орж ирээд байгаа юм. 


Нэгдүгээрт, энэ төв магистраль руугаа холбоод, дээрээс юу гэдэг юм, Дархан, Эрдэнэтэд байгаа бусад түүхий эдүүдээ энэ Монгол Улсын хойд хэсгээс тээвэрлэж оруулж ирээд энэ Сайншанд, Тавантолгойгоосоо, Оюутолгойгоосоо гарч байгаа бүтээгдэхүүнийг эндээ боловсруулаад, энэ бүтээгдэхүүнээ одоогийн байгаа юугаараа Эрээн рүү. Ингээд мухар зам болох Чойбалсан руугаа холбоод, Матад, энэ Зүүнхатавч, Рашаантаа дагуулаад энэ Солонгосын хойг, энэ боомт руу гарна гэсэн ийм төлөвлөгөөнүүдийг энэ зураг дээр тусгасан юм. Шатлал маань, би түрүүн хэллээ, хоёр шалтгаантай юм гээд. Боловсруулах үйлдвэрээ эхлээд байгуулчихъя гээд. Боловсруулах үйлдвэрээ байгуулсны дараа бид хоёр дахь гурав дахь юм руугаа ороход, дараагийн алхмаа хийхэд дөхөм болно гэдгээ буулгасан байгаа. 


Нөгөөх нь хөрөнгө мөнгөтэй холбоотой. Бид бүх энэ төмөр замынхаа зургийг оруулаад нэг мөсөн батлаад, бүгдийг нь бариа гээд эхлэх юм бол одоо нэлээн их хөрөнгө мөнгө орох учраас эхний ээлжинд нэн чухал хэсэг болсон хоёр гурван боомт руу гарах төмөр замаа холбоод авъя. Хоёр хөршөөрөө дамжаад авъя. Одоо жишээ нь Зүүнбаянд бид түүхий нефть олборлоод байгаа байхгүй юу. Тавантолгой, Оюутолгой бол маш их хэмжээний нефть бүтээгдэхүүн хэрэглэнэ. Энийгээ бид бас эндээ боловсруулаад байгаа юм. Мөн Матадад маш их хэмжээний түүхий нефть олборлоод байгаа. Энийгээ түүхийгээр нь гаргаад байгаа. Энийгээ бас энэ шинээр баригдсан төмөр зам руугаа холбоход бид дотооддоо тодорхой хэмжээний түүхий нефтийг боловсруулах бас ийм дөхөм болно гэсэн ийм бодлоор хийсэн. 


Тэгээд манай гишүүд бас энэ нүүрсийг транссибирийн замаар зөөнө гэж ойлгоод байх шиг байгаа юм. Тавантолгойгоос нүүрсээ угаагаад, Сайншандад боловсруулаад, коксийг объём багасаад ирэхээр нь өөрсдийнх нь технологиор оруулж ирсэн үйлдвэр лүү нь, бусад орнууд руу зөөнө гэсэн ийм санаа яваад байгаа юм. Одоо жишээ Герман улс өөрөө маш том үйлдвэрлэгч орон. Нийт түүхий эдийнхээ 90.0 хувийг одоо гаднаас авдаг. Өвөр Монголоос гэхэд чинь одоо жилдээ 2.0 орчим сая тонн коксжсон нүүрс авдаг байхгүй юу. Энийг бас манай Монголын газар нутгаар дамжуулж авч байсан. Одоо Германчууд өөрсдөө бас манайхаас энийг авъя гэсэн ийм саналаа өгч байгаа. Яагаад гэвэл Хятадууд гадагшаа экспортлож байгаа нүүрснийхээ татварыг 40.0 хувиар энэ жилээс нэмсэн байгаа. 


Тэгээд энэ зургийг одоо юу гэдэг юм долоо хоног, сарын дотор хийгээгүй. Манай яам болон бусад холбогдох яамдууд хамт ажиллаад, жил гаруйн хөдөлмөр орсон байгаа. Маш их айлчлалуудыг хийсэн. Хамгийн сүүлд гэхэд Гадаад яамны сайд Г.Занданшатар тэргүүтэй улсууд энэ Хойд Солонгосын энэ Чонжин, Ранжин гэж боомтод хүртэл айлчлаад ирсэн. Гишүүд бас хамт явсан байж байгаа. Энэ айлчлалын үр дүнд тодорхой цаас хийгдэж, тодорхой гэрээ хийгдсэний үр дүнд энэ зургууд гарч ирж, ингээд Засгийн газар өргөн барьж байгаа юм гэдгийг. Нэлээн хоцорсон л доо. Гэхдээ яах вэ цаг хугацааны хувьд алдсан юм байгаа. Гэсэн ч одоо энэ хавартай уралдаад ингээд оруулж ирж байгаа юм гэж тайлбарлая. 


Д.Дэмбэрэл: - П.Алтангэрэл асуултаа тавъя. 


П.Алтангэрэл: - Энэ төмөр замын асуудал хэлэлцэж байх энэ үед энэ төмөр замын чиглэл, тэр нь зөв, энэ нь буруу гэхээсээ илүү өргөн цариг уу, нарийн цариг уу гэдэг асуудал хүмүүсийн нэлээн анхааралд байж байх шиг байна. Тэгэхээр миний бодож байгаагаар энэ өргөн цариг нь эдийн засгийн үр ашигтай, их сайн, өргөн цариг нь хоцрогдсон ч гэдэг юм уу энэ талдаа биш. Ер нь зүгээр манай хоёр хөрш, нэг нь өргөн, нэг нь нарийн төмөр замтай байгаад байх шиг байгаа юм л даа. 


Өргөн цариг хоцрогдсон, нарийн цариг дэвшилттэй гэж ярих юм бол одоо манайх өргөн царигтай мөртлөө АНУ-аас зүтгүүрээ авдаг, Герман, Хятадаас ачааны болон суудлын вагоноо авдаг гэж би сонссон юм. Тэгэхээр зэрэг энэ цариг хоцрогдсон нь аль нэг талд цухал биш юм шиг байгаа юм. Ер нь зам дагаж хөгжил ирнэ л дээ. Хөгжил бол чухал мэдээжийн хэрэг. Гэхдээ тусгаар тогтнол бол хөгжлөөс илүү чухал. Тэгээд би эдийн засгийн үр ашигтай энэ тэр гэхээсээ илүү энэ улс орны тусгаар тогтнол гэдэгтэй холбоотой бас нэг асуулт асууя гэж бодсон юм. Тэгэхээр нэгдүгээрт өргөн царигаар төмөр зам тавибал одоо Хятадын эрх ашиг яаж хөндөгдөх вэ, нарийнаар тавибал Оросын эрх ашиг яаж хөндөгдөх вэ? Тэгэхээр ерөөсөө энэ чиглэл аль нь хөндөгдөх вэ? Энэ талын юм хэр бодолцов. Жишээлэх юм бол Монголын тусгаар тогтнолд аль гарц нь ашигтай байна вэ гэдэг талаар энэ төмөр замын бодлогыг боловсруулахдаа хэр бодсон юм бол, нэгдүгээрт. 


Хоёрдугаарт, за энэ УИХ-аар батлагдаад явлаа гэхэд энэ төмөр замыг хэн барих вэ? Одоо Орос, Хятад хоёр хоорондоо зодолдож байгаад аль дийлсэн нь барих юм уу? Эсвэл одоо Америк, Япон, Солонгос гээд энэ техник, технологи өндөр хөгжсөн орнуудыг оруулж ирж энэ нэлээд чөлөөт өрсөлдөөний шугамаар шалгаруулж барих юм уу? Энэ дээр энэ Зам тээвэр, барилга, хот байгуулалтын яам ямар бодолтой байна вэ? 


Гуравдугаарт, энэ замыг, энэ төсөл, хөтөлбөрийг УИХ баталлаа гэхэд яг хоёр жилийн дотор багтааж барьж чадах юм уу, үгүй юу? Яг 2 жилийн дотор багтааж барина гэж яриад байгаа шүү дээ. Ийм баталгаа ер нь байна уу? Одоо 2 жилийн дотор, одоо юу гэдэг багтааж барьж чадахгүй бол ер нь, таныг одоо ер нь яах юм? Энэ дээр хариулт өгөөч. 


Д.Дэмбэрэл: - Х.Баттулга сайд. Нэлээн хариуцлагатай асуултад хариулах боллоо шүү. 


Х.Баттулга: - П.Алтангэрэл гишүүний асуултад хариулъя. Зам дагаж хөгжил ирнэ гэж үнэхээр үнэн. Үнэхээр Их Хурал маань энийг хурдан шийдээд замаа тавьчих юм бол бид уул уурхайн асуудлыг нэлээд түргэвчлээд ард нийтдээ хөгжлийг хүргэхэд дэм болох юм. Ийм учраас Засгийн газар энэ төмөр замынхаа асуудлыг нэлээн яаравчлаад байгаа юм. 


Өргөн царигаар тавих юм бол энэ Хятадын эрх ашиг яаж хөндөгдөх вэ гэж байна. Энд бол мэдээж хөндөгдөөд янз бүрийн сүйд болоод байх юм бол байхгүй. Монгол Улс бол өөрөө тусгаар тогтносон улс. Өөрөө ямар замаа яаж тавихаа УИХ ингээд батлаад гаргах учраас тийм асуудал байхгүй болов уу гэж бодож байна. Зүгээр Хятадын төмөр замын сайдтай уулзахад манай улс бол танай улстай төмөр замаар холбогдохдоо 8 боомтоор холбогдоно. Нарийн царигаар одоо орно гэсэн ийм тооцоотой байгаа гэдгийг удаа дараа надад анхааруулж байсан. Уулзалтын үеэр. Тэгээд энийг би шийдэхгүй. УИХ-аар ямар царигаар, ямар төмөр зам, ямар боомтоор гаргахаа шийднэ гэсэн ийм хариултыг өгсөн байгаа.  Зүгээр нарийн цариг тавих юм бол Оросын эрх ашиг яаж хөндөгдөх вэ гэж байна. Оросын эрх ашиг энэ тал дээр хөндөгдөхгүй. Одоогийн байгаа Улаанбаатар төмөр зам маань, та бүхэн мэдэж байгаа. 50.0, 50.0 хувийн Орос, Монголын хамтарсан байгууллага байдаг. Зүгээр одоо нэгэнт ийм өргөн төмөр зам манай Монгол оронд 1800-гаад орчим километр байгаа учраас одоо бид барихдаа, юу гэдэг юм бэ дээ нэгдсэн сүлжээ гэдэг юмаа бариад ингээд явах юм бол асуудалд нэлээн алсыг харсан шинжээр холбогдоод явах юм болов уу гэж. Мэдээж энэ тал дээр мөн адилхан асуултад би хариулж байгаа. Монгол Улс ямар төмөр замаа ямар чиглэлээр тавихаа УИХ баталдаг юм. Хуульд ийм байдаг юм. Удахгүй батлагдана гэдэг хариултыг өгсөн байгаа юм. 


Бид энэ дээр ямар бодлогыг Монгол Улсын Засгийн газар барьж байна вэ гэхээр ганцхан Тяньжин гэсэн боомтыг өнөөдөр нөгөө талаар нь оруулаад Солонгосын хойг руу гарах нэг тийм боомтыг барихгүй бол хэтэрхий нэг улсын хараат гэдэг зүйл маань  одоо өнөөдөр тодорхой болоод байна. Энэ дээр ёстой Засгийн газар, УИХ нэлээн ирээдүй, алсыг харсан бодлогыг одоо гаргая гэдгээр энэ зураглалыг, маршрутыг оруулж ирсэн юм. 


Хэрвээ батлагдвал энэ төмөр замыг хэн барих вэ гэж байна. Мэдээж энэ батлагдах юм бол хөрөнгө оруулж барих сонирхол илэрхийлсэн нэлээн олон газрууд байгаа. Жишээ нь Солонгос KORES [Korea Resources Corporation] гэж улсынх нь байгууллага байгаа. Доороо 15 компанийг нэгтгэсэн консерциум маягтай. Бид энэ Тавантолгойгоос Чойбалсан хүртэлх 600-гаад километр зам чинь хөрөнгө оруулахад Солонгосын Засгийн газар бэлэн байна гэж байгаа юм. Мөн Япончууд бол үнэхээр ийм бодлого гараад ирэх юм бол энэ бодлого дээр бид хөрөнгө мөнгөөр оролцоход бэлэн байна гэж байгаа юм. ОХУ мөн энэ тал дээр бэлэн байна гэж байгаа юм. Хятадын нэлээн олон компани бол энэ тал дээр хөрөнгө оруулна гэдгээ санамж бичгийн хэмжээнд илэрхийлсэн байгаа. Монголын хувьд ямар бодолтой байна вэ? Концепци батлагдаад үнэхээр төмөр замыг бариад эхлэх юм бол бид ялангуяа энэ төмөр зам тавигдах аймгууд дээр мэргэжлийн сургалтын төвүүдийг байгуулаад, тэндээ энэ төмөр зам тавих сургалтуудыг явуулаад эхэлье гэж байгаа юм. Жишээ нь Сайншандад бид өнгөрсөн онд мэргэжлийн сургалтын төв, төмөр замын коллеж гэж нэрлэдэг салбараа нээгээд одоо эхний сургалт бараг төгсөх шатандаа ингээд ороод явж байгаа учраас Монголчууд энэ дээр нэлээн гар бие оролцоод ингээд явах юм. 


Мөн 2 жилийн дотор барьж дуусах уу гэдгийг манай мэргэжлийн байгууллагууд буюу манай төмөр замынхан гаргаж ирсэн байгаа. Алтанбулагаас Улаанбаатар хүртэлх 410 км төмөр замыг 1948 онд гар аргаар 2-хон жилийн дотор барьсан юм билээ. Тийм учраас тэрийг нэгдүгээрт бид авч хэлэлцсэн. Хоёрдугаарт одоо техник хөгжсөн үед 2 жил гэдэг бол 1000 км замд их.../минут дуусав/


Д.Дэмбэрэл: - Одоо тэр хамгийн сүүлийн асуудал юу болов? 2 жилийн дотор гарчихна гээд байдаг чинь баталгаатай юм уу гэсэн шүү дээ. Тэгээд энэ баригдахгүй бол...


Х.Баттулга: - 2 жил дотор бид баталгаа өгч байгаа. Энэ дээр юу гэж байна вэ гэхээр, энэ чинь 1100-гаад орчим километр зам байгаа. Шинэ төмөр замын эхний улааныг яриад байна л даа. Зуу зуун километрээр зам ангиудыг гаргая гэж байгаа юм. 100 километрийг бол эхлээд даланг нь бариад явчихна. Төмөр замтай газруудаас далан баригдаад дуусаж байгаа талдаа, жишээ нь Чойбалсан өөрөө мухар төмөр зам учраас тэндээсээ эхний рейсүүдийг явуулаад, Сайншандаасаа урдаас нь угтуулаад төмөр замаа тавиад явчихна. Хамгийн гол ажил нугалах газар нь энэ далангийн ажил юм билээ. Тэгэхээр далан дээр бид ямар тооцоо хийж байна вэ гэхээр түрүүн хэллээ, 100 километрээр нэг зам анги гаргахад 11 бригад гараад явчих ийм нөхцөл байдал гараад байгаа юм. Чадахгүй бол тэгээд одоо авах арга хэмжээгээ авахуулахад бэлэн байна. 


Д.Дэмбэрэл: - Б.Батбаяр гишүүн асуултаа тавъя. 


Б.Батбаяр: - Баярлалаа. Тэгээд юу л даа. Энэ хамгийн гол асуудал ийм л юм байгаа юм л даа. Энэ төмөр замын энэ, бидэнд сая өгсөн материалаар бол ерөөсөө Монголыг тэр чигээр нь өргөн төмөр замаар барина гээд байгаа шүү дээ. Ерөөсөө нарийн төмөр зам гэдэг асуудал байхгүй гээд байгаа юм. Энэ надад их сонин санагдаад байгаа юм. Би түрүүн ч хэлж байсан. Түрүүн Эдийн засгийн байнгын хорооны хурал дээр. Нэг орны бодлогыг, нэг хөршийнхөө бодлогыг нөгөө хөршдөө тулгадаг ер нь хэр зэрэг зөв юм бэ? Магадгүй Хятад болон энэ Зүүн Өмнөд Азийн улсууд бол нарийн төмөр зам барихыг хүсэж байгаа байх л даа. Яагаад гэхээр нөгөө ачаа сэлгэх, тэгээд одоо нэвтрэх чадвар энэ тэр гээд элдвийн асуудлууд нь бий шүү дээ. Хойд хөрш маань бол өргөн төмөр замыг л барихыг шаардаж байгаа юм. Би энэтэй санал нэг байна. 


Тэгэхээр би түрүүн хэлсэн. Юу гэж хэлсэн бэ гэхээр урагшаа гаргадаг тэр төмөр зам нь нарийн төмөр зам байгаад, тэр Хятадын төмөр замтайгаа тохирно шүү дээ. Тэр чинь ямар нэгэн зөөлгөн шилжүүлэх тийм асуудал байхгүй. Давхар илүү зардал гарахгүй. Хойшоо гардаг тэр зам нь бол одоо Оросын тэр замтайгаа тохирсон өргөн төмөр зам нь байвал яагаад болдоггүй юм бэ? Энийг хариулж өгөөч. 


Хоёрдугаарт, юу гэхээр төмөр зам барина гэдэг бол тийм амар асуудал биш. Их л амархан юм яриад байгаа юм. Би тэрэнд итгэхгүй байна. Хамгийн наад захын асуудал гэхэд хөрөнгө мөнгөний асуудлаас авахуулаад зөндөө асуудал байгаа шүү дээ. Энэ хөрөнгө мөнгөний асуудлыг яаж шийдэх гээд байгаа юм бэ? Оросууд одоо 100.0 хувь гаргах гээд байгаа юм уу? Бид өөрсдөө гаргах юм уу? Хэрвээ аль нэгэн гадны улс 100.0 хувь гаргах юм бол бидний биш гадны төмөр зам болох байх гэж би бодоод байгаа шүү дээ. Хэнд мөнгө төлнө тэрний өмч шүү дээ. Тийм ээ. Энэ асуудал их чухал асуудал шүү. 


Яагаад би ингэж асуугаад байна вэ гэхээр би түрүүн ярьсан. Дахиж давтаж ярихаа болъё. Тэр РЖД [Российские железные дороги]-гийн нөхөд чинь Хятад, энд тэндгүй яваад мөнгө гуйгаад, нөгөө Эрдэнэс МГЛ-ын бидний нөгөө харамлаад байдаг Тавантолгой, Оюутолгой, цөмийг нь бид одоо 50.0 хувийг нь авчихсан. Энийг барьцаалаад мөнгө аваач гээд ингээд яваад байгаа гэж байгаа шүү дээ. Би энийг түрүүн хэлсэн шүү дээ. Эдийн засгийн байнгын хороон дээр. Бүр Хятадын Шиньян гэсэн үү, Шандунгийн гэсэн үү төмөр замын дарга нь надтай эмнэлэгт хэвтэж байгаад, тэр РЖД-гийн нөхөд чинь ингэж яваад байх юм. Бидэнтэй ингээд уулзаад, ингээд яриад яваад байна. Тэр зөвлөлгөөн ч хийсэн юм уу, яасан юм. Гэдэг асуудлыг тавьж байгаа байхгүй юу. Тэр Тавантолгой, Оюутолгой, тэр бүх л стратегийн орд чинь тэр нэг Оросын барьцаална гээд ингээд 1 тэрбум 500 саяыг өг. Бидэнд эрх нь байна гээд ингээд яваад байгаа энэ эрхийг хэн өгсөн юм бэ ер нь тэдэнд. Тийм гэрээ хэлэлцээр байна уу? Юм хум үзүүлээд яваад байна гэж байгаа юм. Энэ асуудлыг та нар хариулж өг. Тэр Оросын РЖД-г манай Монголын тэр бүх баялгийг барьцаалах эрхийг хэн хэнд өгчихөөд, хэн нь өгчихөөд тэгж гэрээ хэлэлцээ хийгээд яваад байгаа юм бэ? Засгийн газар чинь өгсөн юм уу? Яам, тамга чинь өгсөн юм уу? Нэг хувь хүн амласан юм уу? Энийгээ тайлбарлаж өг. Энэ ор үндэсгүй асуудал биш шүү. 


Гуравдугаар асуудал юу гэхээр зэрэг өмнө нь одоо зөндөө их шийдвэр гаргасан шүү дээ бид чинь. Манай Ерөнхий сайд Германд очоод төмөр зам байгуулна гээд зөндөө олон гэрээ хэлэлцээр хийчихсэн. Өөр одоо хэн хэн ч гэнэ вэ, хаана ч гэнэ вэ нарийн төмөр байгуулж... /минут дуусав/


Д.Дэмбэрэл: - Товчхон нэмээд асуучихъя. 


Б.Батбаяр: - Ийм гэрээ хэлэлцээр хийсэн энэ шийдвэрээ дахиж өөрчлөөд байдаг чинь ямар учиртай юм бэ? Бидэнд одоо, миний бодлоор бол ганцхан л төмөр зам хэрэгтэй. Тэр нь ерөөсөө босоо тэнхлэгийн ганцхан төмөр зам, тэр нь Орос нь ч бай, Хятад нь ч бай нарийн бүдүүн хоёуланг нь ингээд зэрэгцүүлээд тавиад, тэгээд дараа нь тэр асуудлаа шийддэг юм байгаа биз. 


Дөрөвдүгээрт, энэ төмөр зам чинь ерөөсөө хүн суурьшихгүй газраар тавигдаж байна лээ шүү. Хэн ч байхгүй тэр говийн өмнөд нутгаар хил дагуулаад тавьчихсан. Тэгээд Оросын тэр Тува руу гараад явчихсан ийм л юм билээ. Хүн байдаг газар төмөр зам тавина уу гэхээс нэг ашигт малтмалын төлөө за яах вэ тавьж байж болно. Гэхдээ хамгийн гол нь энэ иргэддээ үйлчлэх тэр төмөр зам чинь бидэнд хэрэгтэй шүү. Ийм дөрвөн асуулт байна. Баярлалаа. 


Д.Дэмбэрэл: - Х.Баттулга сайд. 


Х.Баттулга: - Энэ хөрөнгө оруулалтыг яаж шийдэх вэ. Тэгээд одоо нарийн төмөр замыг тавих ёстой гэж байна. Засгийн газар хамгийн амарханаар оруулж ирэх асуудал бол Хятадын төмөр замын сайдын хэлснээр одоо бид 6 цэгээр хил сэтлээд мухар нарийн төмөр замуудыг оруулаад ирэх боломжтой, хөрөнгө мөнгийг нь ч шийдсэн юм билээ. Зураг төсөл нь ч гарсан юм билээ. Бидний хувьд ч гэсэн янз бүрээр далайн боомт, Сайншанд, дотооддоо юм үйлдвэрлэдэг болъё, энэ тэр гэдэг юмгүйгээр тэр бодлогыг нь бариад ороод ирэх хамгийн амархан зам байсан. Энийг бид нэлээн хэлэлцэж ярилцсаны үр дүнд Монгол Улс 1990 оноос өмнө нэг улсын түүхий эдийн бааз байсан гэдэгт ард түмэн их дургүй байдаг юм. Одоо 1990 оноос хойш дахиад нөгөө хөршийнхөө түүхий эдийн бааз байх тийм юмыг манай ард түмэн дэмжихгүй. Тийм учраас тодорхой хэмжээний бодлогыг буюу боловсруулах үйлдвэр лүүгээ бид чиглэсэн төмөр замын бодлого барина гэдгийг хэлэлцэж ярилцсаны үндсэн дээр бид энэ зургийг оруулж ирж байгаа учраас нарийн төмөр замыг бид зөвшөөрөөгүй юм. 


Хөрөнгө оруулалтын тал дээр үнэхээр концепци гараад ирэх юм бол, би түрүүн Я.Батсуурь гишүүний асуултад хариулахдаа хэлсэн байгаа. Ийм концепци гараад ирвэл хөрөнгө оруулах бусад орнууд тодорхой байгаа. Хөрөнгө оруулсан хүн нь төмөр замыг өмчилнө гэж байхгүй. Би түрүүн бас хэлсэн байгаа. Төмөр замын хуульд суурь бүтэц өөрөө Монгол Улсын өмч байна гэдгийг. Тийм учраас хуулийн дагуу явна. 


Тэгээд РЖД [Российские железные дороги]-гийн нөхөд тэгээд яваад байна лээ гээд. Бид ийм том асуудлыг ярьж байхад УИХ-ын гишүүн ийм хариуцлагагүй юм ярьж болохгүй. Хамт хэвтэж байсан хятад найз чинь ямар ч хүн юм, бид бас мэдэхгүй шүү дээ. Та тодорхой баримттай ярих хэрэгтэй шүү дээ. Ер нь монгол хүн Монголдоо л эмчлүүлдэг болох хэрэгтэй. Хятад явж очиж эмчлүүлдэг. Хятадаас хүнсний бараа авдаг. Хятадаас бараа авч өмсдөг байдлыг бид болъё гээд л яриад байгаа шүү дээ. Хятадад нэг найзтай хэвтэж байсан чинь л гээд яриад байх юм. Байнгын хороон дээр ч ингэж ярьж байсан. Та тэр нэр усыг нь өгөөрэй. Тэр РЖД тэгж юм барьцаалаад явдаг, тийм нууцаар хийгддэг юм энэ чинь биш ээ. Тийм гэрээ хэлэлцээрийг нууцаар хийгээд. Тэгээд та Их Хуралд 3 суусан хүн. Тийм юм бас ингэж хариуцлагагүй ярьж болохгүй. Ийм том өмчийг. Эхлээд энэ Тавантолгойн өмч хэний нэр дээр байсан, дараа нь хэнийх болсон гэдгийг яриавал арай өөр юм яригдах болов уу гэж бодож байна. Тийм учраас тийм барьцаалсан барьсан гэрээ гэдэг юм байхгүй. Тэгж нууцаар хийдэг юм байхгүй гэдгийг бас хариуцлагатайгаар хэлье. 


Урьд нь Засгийн газрын шийдвэр гарсан байж байгаа. Энэ зураг дээр бидний гаргасан Тавантолгойгоос Ганцмод, Нарийн Сухайтаас Сэхээбоомт гээд. Энэ зураг дээр байгаагаар Засгийн газрын тогтоол хэвээрээ хүчинтэй байж байгаа. Түүнээс Засгийн газраас нарийн төмөр зам тавь гэсэн ийм тогтоол гараагүй байхгүй юу. Тэр тогтоол энэ тэрийг өөрөө буруу ойлгож яриад байх шиг байна. Иргэдийг явуулах тал дээр зураг алга гэж байна. Энэ танилцуулга дотор бас байж байгаа. Хэрвээ үнэхээр манай Монгол Улс уул уурхайгаа зөв чиглэлд оруулаад ирэх юм бол хүн амын суурьшилтай талаараа төмөр замыг бариад оруулаад ирж болно гэж манай Д.Одхүү гишүүний санаачлаад яриад байгаа, энэ танилцуулгын 9 дээр байж байгаа. Энэ шар өнгөөр орж ирсэн нь ерөнхийдөө аймгийн төвүүдээр дайрсан, хүн амын нягтарлыг дагуулсан ийм танилцуулга бас давхар явж байгаа юм. 


Д.Дэмбэрэл: - Тодруулсан шүү дээ. Олон тодруулга байдаггүй шүү дээ. Дараа нь, Байнгын хорооны дүгнэлтийн дараа. Д.Одхүү гишүүн асуултаа тавъя. Байнгын хорооны дүгнэлтийн дараа. 


Д.Одхүү: - Баярлалаа. Гурван асуулт байна. Тэгэхээр манай гишүүдэд танилцуулсан Сайншандын үйлдвэрийн цогцолборын танилцуулга дээр бас нэг бүсийн хөгжлийн тухай жаахан товчхон мэдээлэл байгаа. Тэгэхээр нэлээн олон гишүүд маань энийг сонссон байх. Миний ойлгож байгаагаар төмөр зам маань, одоо бидний яригдаад байгаа төмөр зам бол Монгол Улсын аж үйлдвэрийн хөгжлийн бүсийн дундуур явж байгаа төмөр замын тухай бид ярьж байна гэж ингэж ойлгож байгаа. Аж үйлдвэрийн хөгжил гэдэг маань өөрөө түүхий эдээ дагаж буй ашигт малтмалын ордуудаа дагаж ирээдүйн хэдийн төлөвтэй ордуудаа дагаж энэ төмөр замаа тавих ёстой. Тэгэхээр зарим гишүүд маань ойлгож байгаа. Хүнгүй газраар, говь цөлөөр явуулж байгаа биш шүү. Монгол Улсын аж үйлдвэрийн хөгжлийг бий болгохын тулд дэд бүтцийг нь эхэлж тавьж, тэр хөгжлийн бүсийнхээ голоор явуулж байгаа ийм ач холбогдолтой зам гэдгийг хэлэх гэсэн юм. 


Энэ дээр Х.Баттулга сайд аа, яагаад энэ бүсийн хөгжлийн тухай ярьж байна вэ гэхээр зарчмын хувьд уул уурхай, ашигт малтмалын хөгжлийн хэтийн төлөвтэй холбоотойгоор зураг бууж байгаа. Та бид хоёр ойлголцож байгаа. Энэ дээр зарим нэгэн өөрчлөлтийг хийх бололцоо байгаа юу гэж Х.Баттулга сайдаас асууя. Ялангуяа тэр гуравдугаар шат буюу хөхөөр зурагдсан, баруун талд байж байгаа энэ зам бол их олон горимын гэдэг юм уу, зарчмын зүйлээр жаахан өөр байгаад байна. Миний ойлгож байгаа тэр хөгжлийн бүсийн ойлголтоор. Дор хаяж л Өмнөговь аймгийн Даланзадгад хотоор төмөр зам дайрах ёстой байтал яагаад ч юм урагшаагаа Нарийн Сухайт руу очоод дөчин хэдэн километр хил рүү ойртоод холбогдсон байх жишээтэй. Өнөөдөр байгаа ганцхан ордыг холбох замаар бид төмөр замыг тавьж болохгүй гэдэг ийм зарчим байгаа. Тэгэхээр энэ дээр энэ баруун талынхаа төмөр замыг энэ удаагийн Их Хурлын тогтоолоор гаргаж байгаа юун дээр Цагааннуур, Даланзадгадаар дайруулаад Тавантолгойгоос Цагааннуур хүртэлх энэ баруун талын төмөр замыг яаж тавихыг дараа нь хэлэлцэнэ гэсэн маягтайгаар ийм өөрчлөлт хийх бололцоо нэгдүгээр хэлэлцүүлэг дээр гарч болох уу гэж энэ хоёрдугаар асуулт. 


Гуравдугаар асуулт нь миний ойлгож байгаагаар та бид бол хүн тээврийн буюу хурдны галт тэргийн технологийн тухай яриагүй, цэвэр ачаа тээврийн төмөр замын тухай юм ярьж байна гэж би ойлгож байгаа. Хурдны галт тэрэгний болон бусад хүн тээврийн энэ галт тэрэгний тухай асуудлын юм бол тусдаа дахиж ер нь нэг жилийн дараа ч юм уу орж ирэх байх гэсэн ийм бодол байгаа. Энэ миний ойлголт зөв ойлголт байна уу, буруу ойлголт байна уу? Надад өгсөн төмөр замын ойлголтоор нэг иймэрхүү ойлголт төрөөд байгаа. Энэ өргөн байна уу, нарийн байна уу надад одоо юу гэдэг юм бэ дээ энэ төмөр замаар явж байгаа юм бол дийлэнхи хувь нь ачаа тээвэр буюу үйлдвэрлэлийн зориулалттай ачаа тээвэр явах юм байна. Хүн тээвэр бол арай жаахан өөр өндөр технологитой, хурдтай галт тэрэгний замын тухай асуудал ярина. Энэ нь шал өөр технологи, өөр бодлого явах юм байна гэж би ойлгож байгаа. Энэ зөв үү гэж. 


Хамгийн сүүлийн гурав дахь асуулт нь, зүүн талд явах зам ерөнхийдөө аятайхан мөртлөө би нэг санаагаа хэлээд байгаа юм. Уул уурхайн томоохон орд, аж үйлдвэрийн цогцолборуудаа дагаж барина гэж байгаа юм бол та яагаад тэр Хөөт гэж одоо хаана ч юу ч байхгүй байгаа жижигхэн ордтой юу руу тулгаад тавьсан юм бэ? Яг хажууханд нь 70, 80-аадхан километрийн цаад талд одоо 1.6 тэрбум баррелиэр нөөц нь тогтоогдсон байж байгаа тэр Тосонгийн ордын хажуухнаар байж байгаа тэр Матад юм уу, эсвэл Матад, Тамсаг хоёрын завсраар тэр орд руугаа дөхүүлж энэ төмөр замынхаа уулзах цэгийг тавьж болохгүй байгаа юм уу? Яагаад тэр Хөөт гэдэг ийм тойрсон дугуй юмыг сонгоод авсан юм. Тэрийг би гайхаад байна л даа. Энэ гурван асуултад хариулж өгөхгүй юу? Баярлалаа. 


Д.Дэмбэрэл: - Х.Баттулга сайд. 


Х.Баттулга: - Д.Одхүү гишүүний асуултад хариулъя. Түрүүний би бас гишүүдийн асуултад хариулж байхдаа хэлсэн юм. Ерөнхийдөө одоогоор тодорхой болчихоод байгаа гэж яригддаг Оюутолгой, Тавантолгойнхоо дэд бүтцийг хийхдээ цаашдийн ирээдүйгээ тусгасан ийм хувилбарыг нь сонгож оруулсан хэлбэр юм. Түрүүн бас хэлж байсан. Одоо зөвхөн энэ Зүүнбаян гэхэд л бас Хятадууд түүхий нефть олборлоод гаргаад байгаа. Энэ Матад суманд ч гэсэн одоо энэ Тамсагбулагийн энэ хавьд чинь бас нэлээн их хэмжээний түүхий нефтийг түүхийгээр нь гаргаад байгаа асуудлыг энэтэйгээ ингэж холбож ярихгүй бол, өнөөдөр бид зөвхөн уурхайгаа ярьсаар байгаад бусад дэд бүтэц, мөн уурхайд хэрэглэгдэх энэ бензин, дизель, энэ шатахууныхаа асуудлыг бас орхичихоод байгаа байхгүй юу. Одоогийн бидний хэрэглээ чинь 100.0 хувь гадаадын импортын хараанд байна гэдгийг бид ингэж холбож байж боловсруулах тал дээрээ хөрөнгө оруулагчийг оруулна гэсэн ийм хэлбэр лүү барьсан юм. Тэгэхээр таны ойлгоод байгаа аж үйлдвэрлэлд зориулсан зураг мөн гэдгийг хэлье. 


Хурдны галт тэрэг буюу хүн тээврийн асуудлыг үнэхээр бид ярих ёстой. Одоогийн манай хүн тээвэр маань тэр чигээрээ алдагдал байдаг. Нүүрс тээвэр маань алдагдал байдаг. Энэ тээврийг одоогийн Улаанбаатар төмөр зам үнэхээр даагаад, өөрсдөөсөө дотаци өгөөд явдаг юм. Тийм учраас хүн тээврийнхээ асуудлыг бид тусад нь, юмыг яаж мэдэх вэ бид энэ Тавантолгой, Оюутолгойн асуудал маань дэд бүтэцтэйгээ зөв хөдөлгөөнд ороод, зөв эхлэх юм бол зөвхөн хүн тээдэг хурдны галт тэргийг оруулаад ирэх тийм боломж жилийн дараа яригдаад сууж байх нь үгүйсгэх аргагүй юм. Энэ тал дээр таны гаргасан түрүүний танилцуулгын 9 дүгээр хуудсанд байж байгаа. Аймгийн төвүүдээ холбосон ийм нэг төмөр зам байх юм болов уу гэж ийм төсөөлөлтэй байгаа. Тийм учраас үнэхээр бидний энэ үйл ажиллагаанаас нэлээн их юм шалтгаална. 


Хөөтийн тал дээр яах вэ гишүүд бас энэ дээр бүлгийн хурал дээр, Байнгын хороон дээр нэлээн шүүмжлэлүүд хэлж байсан. Энэ Баруун-Урт юм уу, эсвэл Чойбалсан дээрээ энэ төвлөрөл, огтлолцолоо оруулж болоогүй юм уу гээд. Энэ тал дээр бас гишүүдийн саналыг авъя. 


Д.Дэмбэрэл: - Д.Одхүү гишүүн нэмээд асуучихъя. 


Д.Одхүү: - Гол асуулт маань нөгөө баруун талын 3 дугаар шат гэж байгаа баруун талынхаа юмыг эхний цэг, төгсгөлийн цэг хоёроо зааж өгчихөөд, одоохондоо яг энэ цэнхэр зургаараа явуулахгүйгээр тэрийгээ дахиж яръя гэдэг байдлаар ярих бололцоо бий юу л гэж асууж байгаа юм. Яагаад гэвэл энэ дээр тэр Нарийн Сухайт руу орох, тэр хойшоогоо Кызыл руу гарч байгаа гарц бол асар их шүүмжлэлтэй тулгарах тийм нөхцөл үүсгээд байгаа учраас тийм бололцоо бий юу л гэж асууж байгаа юм. Санал оруулж байгаа юм. 


Д.Дэмбэрэл: - Х.Баттулга сайд. Баруун талын зам. 


Х.Баттулга: - Баруун талын зам дээр бас яг ийм хэмжээний нэлээн шүүмжлэлүүд гишүүдээс гарч байсан. Мөн Үндэсний аюулгүй байдлын зөвлөл дээр энэ тал яригдсан юм. Жишээ нь, баруун талын тэр цэнхэр өнгөөр зурагдсан энэ зургийг эргэж нэлээн нарийн судалгаа хийсний дараа дахиж Их Хурлаар оруулж. Одоо ерөнхийдөө баруун талын төмөр зам гэдгээ төсөөллөөр нь орхичихьё. Нэлээн судалгаа хийсний үр дүнд дахиж зургаа гаргая гэдгээр шийдсэн байгаа. Ер нь аюулгүй байдлын зөвлөл дээрх зөвлөмж бол үндсэндээ тэгж гарсан байгаа. 


Д.Дэмбэрэл: - Баярлалаа. Л.Гүндалай гишүүн асуултаа тавъя. 


Л.Гүндалай: - Нэгдүгээрт, энэ төмөр замыг хувийн компаниуд тавиад өөрсдөө өмчлөх нь зөв үү, буруу юу? Одоо ямар ямар хувийн компаниудад өнөөдрийн байдлаар төмөр зам тавих эрх өгсөн бэ? Хэн хэн өгсөн бэ? Энэ одоо хэр зэрэг, одоо юу гэдэг юм зөв шийдвэр болсон бэ? Ямар ямар улсуудад бас төмөр замын, одоо юу гэдэг юм төмөр зам тавих эрх ийм юм хэн ямар гэрээ байгуулж өгсөн бэ? Энэ талаар ард олонд мэдэгдэхээр тийм мэдээлэл өгөөчээ. Нэгдүгээрт. 


Хоёрдугаарт, энэ нарийн цариг, бүдүүн цариг, өргөн цариг гээд л яриад байна. Аль нь үнэхээр Монголд хэрэгтэй юм. Товчхон. Яг одоо тэр гээд та хариулаад өгөөчээ. 


Гуравдугаарт, энэ хүн амын нягтрал, тэгээд бас улс орны хөгжилтэй холбоотойгоор, уул уурхайгаа түшиглэж төмөр зам тавьж байна гээд ярьж байна. Мэдээж би говийн нутаг хавиар тавигдсан төмөр замыг уул уурхайтай холбож байна. Гэтэл энэ төмөр зам маань бүр цаашаа баруун тийшээ яваад баруун аймгууд руу орсон байна л даа. Тэнд тийм их уул уурхайн бас ач холбогдол бүхий ордууд байна уу? Яагаад энэ төмөр тийшээ сунгаад явчихав. Гэтэл яахаараа манай Хөвсгөл аймаг руу энэ төмөр зам тавигдахгүй байгаа юм бэ? Яг нарийндаа яривал Эрдэнэт рүү 400 гаруй километр зам тавьчихад болох гээд байгаа юм шүү дээ уг нь. Би яагаад Хөвсгөлийг онцолж байгаа вэ гэхээр хүн амын нягтралаараа Хөвсгөл хамгийн их хүнтэй аймаг. Ер нь энэ их нүүдэлд хамаарагдаагүй шахуу тийм ганц аймаг. Тэгээд аялал жуулчлал гэдэг утгаараа, ер нь дэлхийн дулаарал явагдаж байгаа гэдэг утгаараа, мөн одоо усны эх үүсвэр, дэлхийн цэнгэг усны нөөцийн 1.0 хувь манай Хөвсгөл далайд байдаг. Энэ утгаар нь бодсон ч гэсэн ер нь Монголын ард иргэдийнхээ сайн сайхан ирээдүй, төлвийг харсан ч гэсэн Хөвсгөл нуур луугаа бас одоо бид төмөр зам тавих ёстой байсан. Энэ чинь одоо яагаад байхгүй байгаа юм бэ эрхэм сайд аа. 


Дөрөвдүгээрт, энэ төмөр замыг хэрвээ хувийн хөрөнгө оруулалтаар тавих юм бол тэр эзэмшил нь улсад байх, тодорхой хэмжээгээр тэрүүгээр тээвэр хийж хөрөнгө нь орсны дараа улс тэрийг өөрийн өмч болгож 100.0 хувь авдаг ч юм уу, ийм ямар боломж байна вэ? Ер нь төмөр замын тээвэр бол их үр ашигтай тээвэр. Энэ байгаль орчин талаасаа харсан ч гэсэн машин замын тээврээс хамаагүй их манай байгаль, цаг уур, тэгээд ашигт үйлийн коэффициентээрээ өндөр. Манайд хамаагүй ашигтай тээвэрлэлт гэж би хувьдаа үзэж байгаа. Тийм тооцоо байдаг байх мэдээж. Тэгэхээр ер нь хэр зэрэг ашигтай вэ төмөр замын тээвэр, энэ машинаар зөөснөөс, нэгдүгээрт. 


Мөн энэ төмөр замын тээврээр маш их мөнгө олох боломж Монголд байгаа гэж би үзэж байгаа. Мэдээж одоо манай уул уурхайн ордууд гол түүхий эдээ нийлүүлнэ. Тэгээд энэ түүхий эдийг чинь мэдээж онгоцоор зөөгөөд аваад явчихгүй байх. Гэнэтхэн аваад цагаан хэрэм давуулаад шидчихгүй байх. Хэн нэг нь. Тийм учраас зөөж л таараад. Зөөхөнд харин бид маш их хэмжээний мөнгө хийх. Манай төр, ард түмэнд ашигтай ийм гэрээ хэлэлцээрүүд хийх ийм боломж бололцоо ер нь ямар байна вэ гэсэн ийм 6 асуултыг тавимаар байна. 


Д.Дэмбэрэл: - Х.Баттулга сайд. 


Х.Баттулга: - Ямар компаниудад хэн гэж хүн яагаад зөвшөөрөл өгсөн бэ гэдэг асуултуудыг асууж байна. Энэ дээр 2008 онд 3 хувийн компанид төмөр зам тавих зөвшөөрөл өгсөн байдаг. Энэ Сэлэнгэд төв магистраль руу холбосон 107 километр төмөр замыг Ерөө гол гэж компани, Нарийн Сухайтаас Сэхээ боомт руу МАК Шинхуа гэж компани, Тавантолгойгоос Ганц мод руу Энержи Ресурс гэсэн компаниудад өгсөн байдаг юм билээ. Энэ дээр царигийг зааж өгөөгүй байдаг. 


Мэдээж одоогийн энэ зурагт танилцуулж байгаа, Их Хурлын гишүүдэд танилцуулж байгаа зураг дээр энэ боомтууд, энэ зөвшөөрлүүд бүгд хүчин төгөлдөр явж байгаа гэж ойлгож болно. Жишээ нь, МАК Шинхуа гэж компани бол энд явж байгаа, Нарийн Сухайтаас Сэхээ гээд, энэ бол нийтдээ 47 км зам юм билээ. Энэ компани бол нарийн төмөр зам тавихгүй бол өргөнөөр тавихад алдагдалтай гэсэн ийм тооцоог хийсэн байдаг. Энэ нүүрс нь өөрөө эрчим хүчний зориулалттай нүүрс юм билээ. 


Стратегийн биш. Энэ Тавантолгой, Ухаа Худагаас Ганц мод руу тавьж байгаа 270 орчим километр төмөр зам нь үндсэндээ стратегийн ордтой холбоотой учраас Монгол Улс өөрөө энийг стратегийн орд гээд Тавантолгойгоо зарласан учраас энэ дээр нэлээн болгоомжтой хандах ёстой юм байна. Жишээ нь Ухаа Худагаас энэ төмөр замыг хувийн компанид тавьчихад Тавантолгой манай улсын ордыг хувийн компанийн нүүрсээр зөөх учраас заавал хоёрдугаар очерт тавигдана гэсэн ийм асуудлаар бид нар энийг хоёрдугаар шатанд тавиулаад автозамаараа зөөсөн нь зөв юм байна гэдгийг энэ Энержи Ресурс компанитай ойлголцоод орсон гэж ойлгож болно. 


Гурав дахь компани нь буюу энэ Сэлэнгэ аймагт байж байгаа тэр төмрийн хүдэр зөөх эрхийг авсан 107 км төмөр зам бол өргөн царигаар манай төв магистраль руу холбогдож байгаа учраас бодлоготой нэг их зөрөлдөөд байхгүй болов уу гэсэн ийм бодолтой байж байгаа. 


Д.Дэмбэрэл: - Баярлалаа. 


Х.Баттулга: - Энэ улс орнуудтай гэрээ хийсэн юм байхгүй. Зүгээр Засгийн газрын тогтоол гарсан байгаа. Төмөр замын агентлагтай гэрээ хийсэн байж байгаа. Өргөн төмөр зам гэнэ үү, нарийн төмөр зам уу яг шууд хэл гэж байна. Түрүүн би бас гишүүдийн асуултад хариулахдаа хэлсэн байж байгаа. Зүгээр нарийн царигуудыг тавиад явах нь биед амар байна. Гэхдээ бид нар боловсруулахын үйлдвэрийн тухай мартах хэрэгтэй болж байгаа. Яг энэ түүхий эдээ ноолуур дээрээ алдаад байгаа шигээ тийм бодлого явчихна. Нэлээн хүнд нөхцөлтэй буюу шинээр төмөр зам барьж, боловсруулах үйлдвэртэй холбож түүхий эдээ тодорхой хэмжээнд боловсруулъя гэдэг дээр бол өргөн царигаа сонгоод байгаа юм гэж дахин хариулъя. 


Баруун аймгууд руу явжээ. Яагаад ингээд энэ уул уурхайн тийм их юм байдаг юм уу гэж асууж байна. Түрүүн би Д.Одхүү гишүүний асуултад хариулахдаа хэлсэн байгаа. Баруун аймгууд руу бол үндсэндээ төсөөлөл явж байгаа. Гэхдээ ер нь бол бас л газрын ашигт малтмалаа нэлээн баялгийн дагуу төсөөлсөн байгаа. 


Хөвсгөл аймаг өөрөө хамгийн том далайтай. Энэ рүү аялал жуулчлал, дотоод гадаадынхан явна. Энэ тал дээр төмөр замын бодлого гэж юм яагаад орхигдсон юм бэ гэж байгаа юм. Тэгэхээр Хөвсгөлийг ярихад жишээ нь Эрдэнэтээс энэ Мөрөн хүртэл 400-гаад километр. Эндээс төмөр зам ингээд шууд төв магистраль буюу одоогийн манай төмөр зам руу холбогдоход Их Хурлаар орохгүй. Засгийн газар өөрөө зөвшөөрөл өгөөд явахад болохоор байгаа байхгүй юу. Төмөр замынхаа хуульд тийм юм билээ. Салаа мөчир маягаар төв магистраль руугаа төмөр зам холбогдсон бол Засгийн газар зөвшөөрөл өгөөд ингээд бариад явж болно. Энэ бол өөрөө хувийн хэвшил байж болно. Хувийн хэвшил хувьсгалтай гэрээ хийгээд тодорхой хугацаанд.../минут дуусав/


Д.Дэмбэрэл: - Баярлалаа. А.Тлейхан гишүүн асуултаа тавъя. 


А.Тлейхан: - Энэ Монгол орны үсрэнгүй хөгжлийг бий болгоход үнэхээрийн энэ төмөр замын асуудал чухал юм. Энийг бид нар нэгдсэн ойлголттой болж төрийн бодлогоо тодорхойлж, энийг барьж байгуулах ажлыг яаравчлах ёстой гэдэгтэй санал нэг байгаа юм. Энэ орж ирж байгаа асуудлыг дэмжиж байгаа юм. 


Гэхдээ бас тодруулах зарим нэг асуудал байгаа юм. Төмөр замыг барьж байгуулах асуудлыг үе шатад хуваасан байгаа юм. Эхний, хоёр гэж. Яагаад ингэж заавал хуваагаад байгаа юм бэ? Тэр хоёр их хөрш рүүгээ явж байгаа замуудыг нь зэрэг эхлүүлж болохгүй байгаа юм уу? Ямар шалтгаан байна. Нэгдүгээр асуулт. 


Хоёрдугаар асуулт. Эцсийн бүтээгдэхүүн гаргана. Түүхий эд зөөхгүй. Манай Монгол орон түүхий эдийн орон биш, эцсийн бүтээгдэхүүн гаргаж, нэмүү өртөг шингэсэн бүтээгдэхүүн гаргана гэдэгтэй санал нэг байгаа. Тэгэхдээ тэр аж үйлдвэрийн цогцолборыг яагаад заавал Сайншандыг сонгоод аваад байгаа юм бэ? Тэр ордны орчим, Тавантолгойн орчим ч юм уу, Оюутолгойн орчим ч юмуу, тэр ойрхон тийм ээ, тээвэр багатай эцсийн бүтээгдэхүүн боловсруулах тийм байдалтай байж болоогүй юм уу? Сайншандыг заавал сонгож авсны шалтгаан, үндэслэл юу байна. Сонгож авч болно л доо. Би болохгүй гэж байгаа юм биш. Гэхдээ үндэслэл нь юу байна. 


Дараагийн асуудал. Энэ Тавантолгойн нүүрсийг өнөөдөр үнэхээрийн байгаль орчныг бохирдуулж, авто тээврээр тээвэрлэж, байгаль сүйтгэж байгаа шүү дээ. Энэ асуудлыг бас энэ төмөр зам барьж байгуулахтай уялдуулж болоогүй юу. Бид эцсийн бүтээгдэхүүн гаргаад зөөнө гэдэг чинь бас хугацаа шаардана. Тийм ээ. Нэг өдөр бүтчихгүй юм. Тэр коксийн үйлдвэрийг нэг өдөр барихгүй шүү дээ. Энийг одоо зөөхөд бас авто замаар эсвэл бүрэн бүтэн хийж болно гэж үзээд байгаа юм. Төмөр зам барих шаардлагагүй гэсэн шалтгаан нь юу байна вэ? Эсвэл одоо тэрүүгээр зөөгөөд цаашдаа үйлдвэр барихгүй, бүтээгдэхүүн боловсруулах үйлдвэр барихгүй ийм болчихно гэж бодоод байгаа юм уу? Ямар шалтгаан байна. Энийг нэг тайлбарлаж ойлгуулаачээ гэж бодож байна. 


Царигийн талаар бас яриа гарч байна л даа. Би бодохдоо Засгийн газрын оруулж байгаа санал бол зөв байх. Тэгэхдээ олон талын тооцоо судалгаа хийсэн ийм шалтгаан байна л даа. Зүгээр хар ухаанаар бодоход тэр нь ялгаатай. Нарийнаар ч гэдэг юм уу, өргөнөөр ч гэдэг юм уу, барих ийм хувилбарууд байсан юм уу? Байгаагүй юм уу? Байгаад тэрийгээ үнэхээр үр ашигтай гэж тооцсон юм уу? Монгол Улс өргөн царигтай байх юм байна л даа. Тэр нь одоо зөв л байх. Тэгэхдээ бас нөгөө талын хувилбаруудыг авч үзсэн тал байна уу, үгүй юу? Юу гэж дүгнэсэн юм бэ? Гишүүд их олон талаас асуугаад байгаа. Тэр дээр нэг сайн ойлголт өгөөд. Үнэхээрийн Монгол орон даяар өргөн царигаар тавих нь зүйтэй юм байна гэсэн нэг төгс ойлголт өгөх талаар асуултад хариулаачээ гэж асуумаар байна. 


Тэгэхээр энэ асуудлыг одоо бид цаг алдалгүй хэлэлцэж, 2 жилийн хугацаанд нэгэнт хариуцсан яам, хариуцсан сайд нь барьж байгуулах боломжтой гэж үзэж байгаа юм бол эхлүүлэх нь зүйтэй гэж үзэж байна. Эцсийн асуулт нь шинэ төмөр зам барина энэ манай хөгжлийн төмөр зам байх нь. Энэ төмөр замыг гадны хөрөнгөөр барьж байгуулах юм байна. Хувийн хөрөнгө орох юм байна. Та түрүүн хэллээ. Төмөр замын гол магистраль бол төрийн өмч байна гэж. Тэгэхээр энэ шинэ төмөр зам маань төрийн өмчид орж ирэх үү? Энэ нөхцөлд тэр хөрөнгө оруулагчдын хөрөнгийг ямар хэлбэрээр өгөх юм. Хувьцаа байх юм уу? Одоо 51.0 хувь нь төрд байгаад бусад нь тэдний хөрөнгө байх юм уу? Эсвэл 100.0 хувь төрд байгаад тэдний хөрөнгийн эргэн төлөгдөх нөхцөлөөр өгөх ёстой юм уу? Ямар байдлаар хөрөнгийг буцааж төлөх асуудлыг шийднэ гэсэн тооцоотой байгаа вэ гэдэг асуудлыг асууя. Баярлалаа. 


Д.Дэмбэрэл: - Х.Баттулга сайд хариулъя. 


Х.Баттулга: - А.Тлейхан гишүүний асуултад хариулъя. Гишүүд бас энийг нэлээн сонирхоод байгаа юм. Яагаад ингээд шатлал хийсэн юм бэ? Түрүүн бас хоёр гурван гишүүн асуусан. Ингээд бүгдэд нь хариулсан. Дахин хариулъя. Гол юм бол ерөөсөө бид хэрвээ ингээд зэрэг урагшаа ингээд тавих юм бол энэ зам маань өөрөө маш богинохон. 270-хан километр зам байгаа. Хувийнхан санаачилгатай учраас Хятадуудтай нийлээд барьчихна. 


Хятадын энэ Боатоу гэж хотоос энэ нэлээн хол. Энд Тяньшаны нуруу гэж байдаг юм билээ. Бас энийг гэх юм уу даа, одоо энийг угтуулаад барихад бас нэлээн хугацаа байгаад байгаа байхгүй юу. Бид зэрэг тавьчихлаа гэхэд болно. Гэхдээ энд байгаа бидний жишээ нь одоо Тавантолгойгоос бид жилдээ 50 сая тонн нүүрс олборлоё гэж бодъё л доо. Энэ замаар бол энэ 50 сая тонн бол бүгд явчих байх. Энэ хэсэг район бол үндсэндээ Хятадын нүүрс олборлолтын 90.0 хувийг олборлож байгаа район байгаад байгаа байхгүй юу. 


Түрүүний хурал дээр би бас хэлж байсан. 1.4 тэрбум, 2.4 орчим тэрбум тонн буюу зөвхөн манайтай хил залгадаг энэ Өвөр Монголд зөвхөн 2010 онд 700.0 сая тонн нүүрс олборлох тийм төлөвлөгөөгөө баталсан байж байгаа. Тэгэхээр бидний бөөн юм болгож яриад байгаа 50 сая тонн нүүрс бол энэ 700 дотор ороод л ингээд эргэлдээд явчих болов уу гэсэн ийм тооцоо бид хийгээд байгаа юм. Тийм тохиолдолд бид энэ шинэ төмөр замыг мартах хэрэгтэй байгаа юм. Энэ Сайншанд гэдэг цогцолбор дээр энэ боловсруулах үйлдвэр барина гэдгийг бас мартах хэрэгтэй учраас энэ улааныг түрүүлж бариад, энд тодорхой хэмжээний зүрх цохилоод ирэхээр нь энэ асуудал руугаа хоёр дахь гээд оръё гэж байгаа юм л даа. 


Коксийн үйлдвэрийн нэг онцлог нь одоо кноп дараад эхлэхэд тэр үйлдвэр 30 жил ажиллах тийм технологитой байдаг юм байна. Зогсолтгүй. Одоо юу вэ гэхээр хүнээр бол яг хүний зүрхтэй адилхан. Зүрх зогсож байгаатай адилханаар хэрвээ тэр технологи зогсох юм бол дахиад хөрөнгө оруулалт нь нийт хөрөнгө оруулалтын 80.0 хувьтай тэнцдэг ийм зовлонтой технологи байдаг юм билээ. Тийм учраас нэгэнт эхэлж байна гэдэг маань тэнд хөрөнгө оруулж байгаа улсууд Монгол Улсын Засгийн газар бас 30 жилийн грантыг өгч байгаа юм. Нүүрс нийлүүлнэ. Одоо өөрийн чинь түүхий эдийг нийлүүлнэ гэж. Ингэж байж бид тэр хөрөнгө оруулагч нарыг энэ технологитой нь оруулж ирэх юм болов уу гэсэн ийм тооцоогоор энэ нэг хоёр гурав гэсэн шатлалуудыг хийсэн юм шүү.


Хоёрдугаарт, яагаад Сайншандыг сонгосон юм бэ гэж байна. Би бас түрүүн гишүүдийн асуултад хариулахдаа хэлсэн. Энд манай Эрдэнэт гээд Монгол Улсыг авч явж байгаа үйлдвэр байгаа. Эндээс маш их зэс үйлдвэрлэдэг. Мөн энэ Дарханд нэлээн их хэмжээний төмрийн хүдрийг энэ одоогийн байгаа төмөр замаар бид энэ урд хөрш рүү нийлүүлдэг. Энийг нь замд нь одоо бид барьж боогоод, эндээс Монголынхоо хил нутгаар яваа төмөр замын одоо 18 мянган хүнтэй байгууллага маань бас ажлаа хийгээд, энэ районд байгаа, түрүүн хэлсэн байгаа Зүүнбаянд байгаа түүхий нефтийг энд байгаа, Матадад байгаа түүхий нефтийг энэ замаараа боловсруулаад Тавантолгой, Оюутолгойн тодорхой хэмжээний баялгийг мөн зөөгөөд, энд нь ингэж төвлөрүүлэхэд эндээс гарч байгаа түүхий эдэд нэг цэг дээр төвлөрөөд нөгөө өөрийн өртгийг багасгах хамгийн том боломж байгаа байхгүй юу. Тийм учраас бүх одоо олдож байгаа орд руу татах биш бүгдийг нь нэг шугамаар ингэж хийгээд, энэ огтлолцол дээрээ энэ Сайншандаа байгуулъя гэдэг ийм төлөвлөгөөгөөр гол нь Сайншандыг сонгосон юм. Мөн Сайншандын нэг давуу тал нь усны нөөц нь 80-аад онд гараад батлагдсан ийм нэг давуу талууд байгаа юм билээ. 


Өргөн нарийн гэсэн хувилбаруудыг хийсэн гэж байна. Би түрүүн бас гишүүдийн асуултад хариулахдаа хэлсэн байгаа. Энэ нарийн царигтай бол хэлсэн байгаа. Энэ нарийн царигтай бол урд хөршийн төмөр замын сайдтай уулзаад нэлээн яригдсан. Дэд сайдуудынхаа хэмжээнд нэлээн яригдсан. Тяньжины боомт гээд нэлээн газруудаар яригдаж тооцоо хийсний үр дүнд эдийн засгийнхаа хувьд Хятадад ашигтай, хувийн компаниудад ашигтай байгаа юм. Тэр тооцоонуудыг хийсний үндсэн дээрээс энэ хувилбар... /минут дуусав/


Д.Дэмбэрэл: - Нэмж хариулах уу? Болсон уу? Баярлалаа. Н.Энхболд дарга асуултаа тавъя. 


Н.Энхболд: - Ихэнхи асуултууд түүхийгээр нь гаргах уу, боловсруулах уу. Тэгээд үндсэн чиглэлүүд хаана байна гээд хоёр гуравхан чиглэлээр л бүх асуудлууд олон дахин давтагдлаа. Би асуултаа болъё, дарга аа. Би Байнгын хорооны санал, дүгнэлт дээр саналаа хэлье гэж бодож байна. 


Д.Дэмбэрэл: - Н.Энхболд дарга санал хэлье гэж байна. Гишүүд хууль санаачлагчийн илтгэлээс асуулт асууж хариулт авлаа. Одоо Байнгын хорооны санал, дүгнэлтийг сонсъё. Эдийн засгийн байнгын хороо дүгнэлт гаргасан байна. Байнгын хорооны дүгнэлтийг Ц.Баярсайхан дарга танилцуулна. Ц.Баярсайхан даргыг индэрт урьж байна. 


Ц.Баярсайхан: - Улсын Их Хурлын дарга, эрхэм гишүүд ээ


Монгол Улсын Засгийн газраас “Төмөр замын тээврийн талаар төрөөс баримтлах бодлого батлах тухай” Улсын Их Хурлын тогтоолын төслийг 2010 оны 4 дүгээр сарын 07-ны өдөр Улсын Их Хуралд өргөн мэдүүлсэн билээ. 


Уг тогтоолын төслийг хэлэлцэх эсэх тухай асуудлыг Эдийн засгийн байнгын хороо 2010 оны 4 дүгээр сарын 27-ны өдрийн хуралдаанаараа хэлэлцээд дараахь санал, дүгнэлтийг нэгдсэн хуралдаанд танилцуулахаар оруулж байна. 


Засгийн газраас боловсруулсан Төмөр замын тээврийн талаар төрөөс баримтлах бодлогын баримт бичгийн төсөл нь Монгол Улсын төмөр замын одоогийн тээх, нэвтрүүлэх чадварыг нэмэгдүүлэх, ирээдүйд өсөн нэмэгдэх тээвэрлэлтийн эрэлт хэрэгцээг үр дүнтэй, найдвартай хангахад чиглэгдсэн үндэсний төмөр замын дотоодын нэгдсэн сүлжээ бий болгох, тус салбарын эрх зүйн орчин, бүтэц зохион байгуулалтыг боловсронгуй болгох, ашигт малтмалын томоохон орд газруудыг ашиглах, тэдгээрийн бүтээгдэхүүнийг экспортлох зорилтыг хэрэгжүүлнэ гэж орсон байна. 


“Төмөр замын тээврийн талаар төрөөс баримтлах бодлого батлах тухай” Улсын Их Хурлын тогтоолын төслийг тус Байнгын хорооны хуралдаанд оролцсон гишүүд санал нэгтэйгээр Улсын Их Хурлын нэгдсэн хуралдаанд оруулж хэлэлцүүлэх нь зүйтэй гэж үзсэн болно. 


Тогтоолын төслийг хэлэлцэх явцад Улсын Их Хурлын гишүүн Ц.Баярсайхан төмөр замын тээврийн бодлогыг өмнө гарсан шийдвэрүүд, байгуулсан гэрээ хэлэлцээрүүдтэй нягт уялдуулах, Улсын Их Хурлын гишүүн С.Бямбацогт, Ц.Дашдорж нар санхүүжилтийн тооцоо, судалгааг бодитой болгох, хэлэлцүүлгийн явцад нарийвчлан авч үзэх, Улсын Их Хурлын гишүүн Р.Раш, Ц.Баярсайхан, С.Бямбацогт нар төмөр замын царигийн сонголтыг оновчтой болгох, олон улсын стандартад илүү ойртуулах чиглэл барих, Улсын Их Хурлын гишүүн Н.Батбаяр шинээр барих төмөр замын чиглэлийг стратегийн ач холбогдол, эдийн засгийн үр ашигт үндэслэж, бодитой тодорхойлоход анхаарах, бодлогын баримт бичгийн төсөлтэй хамтатган ирүүлсэн зарим судалгаа, мэдээллийг үнэн бодитой болгох, нэмэлт мэдээлэл, судалгаагаар гишүүдийг хангах, Улсын Их Хурлын гишүүн Ц.Баярсайхан, Р.Раш нар транзит тээврийн асуудлын талаар анхаарах зэрэг саналуудыг тэмдэглэн хэлж байлаа. 


Улсын Их Хурлын эрхэм гишүүд ээ,


“Төмөр замын тээврийн талаар төрөөс баримтлах бодлого батлах тухай” Улсын Их Хурлын тогтоолын төслийг хэлэлцэх эсэх тухай асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 


Анхаарал тавьсанд баярлалаа. 


Д.Дэмбэрэл: - Ц.Баярсайхан даргад баярлалаа. Байнгын хорооны санал, дүгнэлттэй холбогдуулаад асуух асуулттай гишүүн байна уу? Алга байна. Нэлээд асуусандаа. Үг хэлэх гишүүн байна уу? Хууль санаачлагчийн илтгэл, Байнгын хорооны санал, дүгнэлттэй холбогдуулаад. Олон хүн хэрэг байхгүй. Эхний 6-гаар явъя. Х.Бадамсүрэн гишүүн үгээ хэлье. Дэмжинэ гэж 3 гишүүн, дэмжихгүй гэж 3 гишүүн үг хэлдэг дэгтэй. Х.Бадамсүрэн гишүүн. 


Х.Бадамсүрэн: - Баярлалаа. Тэгэхээр энэ Төмөр замын талаар төрөөс баримтлах бодлого бол манай орны хөгжил дэвшлийн стратегийн чухал асуудал юм. Энэ асуудлыг хэлэлцэх нь зүйтэй гэдэг саналтай байна. Тэгэхдээ ер нь бид удахгүй эрдэс баялгийн талаар төрөөс баримтлах бодлогыг хэлэлцэнэ. Мөн эрчим хүчний талаар төрөөс баримтлах бодлогыг хэлэлцэнэ. Тэгэхээр зарчмын хувьд энэ гурван асуудлыг нэг гадаргуу дээр тавьж байгаад хэлэлцэх юм бол илүү ач холбогдолтой гэж ойлгож байна. Гэхдээ нөгөө хоёр асуудал нь орж ирэхээр бас цаг хугацаа алдахаар бол мэдээж энэ хойшлуулна гэсэн санал биш л дээ. Тийм учраас бас Засгийн газар энэ асуудалд анхаарч, үндсэндээ хөгжил дэвшлийн тулгын гурван чулуу болсон энэ асуудлыг цогц байдлаар нэг гадаргуу дээр тавьж байгаад хэлэлцвэл илүү оновчтой, цэгцтэй шийдвэр гаргах болов уу гэж бодож байна. 


Хоёрдугаар санал бол бид энэ төв магистраль замынхаа тээх, нэвтрүүлэх чадварыг нэлээн тийм бодитой үнэлэх учиртай. Цаашид энэ бидний ярьж байгаа бодлого, мэдээж хөтөлбөр гарна. Тэр нь хэрэгжсэнээр энийгээ нэлээн нарийвчилж тооцох учиртай гэж ингэж бодож байна. Мөн Сайншандаас Чойбалсан хүртлэх энэ замын ачаалал ер нь ямар байх юм бэ гэдгийг бас тооцох учиртай. Урьд өмнө Засгийн газраас гаргасан шийдвэрээ бас УИХ-ын түвшинд ч гэсэн, Засгийн газрынхаа түвшинд ч гэсэн нэлээн тийм цэгцтэй байдлаар ойлголцох шаардлагатай юм гэж энэ яриа, хэлэлцүүлгийн явцад харагдлаа. 


Дараа нь тэр Өмнөговь аймгийн нутгаар Шивээхүрэнгийн боомтыг үндсэндээ цаашид Гашуун Сухайтын боомттой холбох асуудал яригдаж байна л даа. Энэ асуудлынхаа маршрут юмыг ч гэсэн анхаарч, мэдээж энэ уул уурхайн хөгжлийн гол төв болж байгаа Өмнөговь аймгийн төв Даланзадгадгаар дайруулах асуудлын авч үзэх нь аль ч талаасаа зөв зүйтэй байх. Энийг харж үзээчээ гэж одоо хүсэж байна. 


Хамгийн сүүлд бид үндсэндээ энэ яригдаж байгаа төмөр замаар далайд гарна. Тийм учраас бид хойд хөрш ОХУ-тай БНХАУ-тай энэ тарифын талаар баримтлах бодлогыг урьд өмнө хийгдэж байсан гэрээ, хэлэлцээрийгээ энэ бодлогоо батлахаас өмнө бас бид нэлээн нарийн ярих нь зүйтэй байх. Энд эдгээр том улс гүрнүүдийн зах зээлд мэдээж манай уул уурхайн гаралтай бүтээгдэхүүн, хөдөө аж ахуйн гаралтай бүтээгдэхүүн нийлүүлэгдэж таарна. Энд тарифын хэмжээ одоо ямар байх юм бэ гэдэг асуудал. Хамгийн гол нь энэ улсуудаар дамжиж гарах транзит ачааны тарифын асуудлыг урьдчилж ярьж, дараагийн шатны хэлэлцүүлгүүдээр нэлээн тов тодорхой гаргасны үндсэн дээр бодлогоо тодорхойлоход ач холбогдолтой байх гэж бодож байна. Баярлалаа. 


Д.Дэмбэрэл: - Баярлалаа. Д.Загджав гишүүн. 


Д.Загджав: - Баярлалаа. Тэгэхээр төрөөс төмөр замын талаар баримтлах бодлогыг хэлэлцэж байна. Энэ асуудлыг бас Байнгын хороо, манай Зам тээвэр, барилга, хот байгуулалтын яам нэлээн сайн нухацтай ярьж судалсан байх гэж бодож байгаа. Тэгэхдээ энэ асуудалд бид уламжлалаа хадгалж ажиллах нь зүйтэй байх гэсэн саналтай байгаа юм. Баярлалаа. 


Д.Дэмбэрэл: - Баярлалаа. Н.Энхболд дарга. 


Н.Энхболд: - Баярлалаа. Энэ Засгийн газраас боловсруулж оруулж ирсэн ерөнхий концепци, аж үйлдвэртэйгээ хамт хөгжүүлэх, эцсийн бүтээгдэхүүн гаргах ийм үндэсний сүлжээ бий болгох, дотооддоо байх нь өргөн гэхчилэн энэ саналуудыг би үндсэнд нь дэмжиж байгаа юм. Тэгээд ганцхан л үг хэлэх юм. Хурдхан л хиймээр байна. Байнгын хороогоороо ч хурдан хэлэлцмээр байна. Бусад шат дамжлагуудаар хурдан хиймээр байна. Тэгэхгүй хүн болгон янз бүрийн юм бодож хойш нь татаад байвал энэ ажил бас цаг алдана. Миний хэлэх юм ерөөсөө л түргэн энийгээ хийе. Хурдан яръя. Хурдан санал солилцъё. Түргэн шийдвэрээ гаргая гэж хэлэх гэсэн юм. 


Д.Дэмбэрэл: - Баярлалаа. Одоо 3 гишүүн дэмжээд үг хэлчихлээ шүү дээ. Татгалзаж үг хэлэхээр хүн байна уу? Байхгүй бол үг хэлэхийг дуусгая. Татгалзаж үг хэлэх хүн байна уу? Алга байна. Горимоороо явъя. Баярлалаа гишүүдэд. Санал хураалт явуулна. 


Байнгын хорооны саналаар санал хураалт явуулъя. Төмөр замын тээврийн талаар төрөөс баримтлах бодлогыг батлах тухай УИХ-ын тогтоолын төслийг хэлэлцэх нь зүйтэй гэсэн Эдийн засгийн байнгын хорооны саналаар санал хураалт явуулж байна. 


52 гишүүн санал хураалтад оролцож, 44 гишүүн зөвшөөрч, 84.6 хувийн саналаар хэлэлцэх нь зүйтэй гэж үзлээ. Анхны хэлэлцүүлэгт бэлтгэхээр Эдийн засгийн байнгын хороонд төмөр замын асуудлыг шилжүүлье. 


Дараагийн асуудалд оръё. Дараагийн асуудлаар материал тарааж байгаа юу? Та нар тэр материалыг аваад хараад орхи. Гурав, дөрөвхөн минут. Хараад байхад их тодорхой зүйл бий. Энийг хаалттай хэлэлцэнэ гэж байгаа билүү. З.Энхболд дарга. Хаалттай хэлэлцье гэж байгаа билүү. Нэгдсэн хуралдаан хаалттай явагдана. Тийм учраас хаалттай хуралдаан явуулах бэлтгэл хангая. Сэтгүүл, сурвалжлагч нарт баярлалаа. 

Хуралдаан 17 цаг 10 минутад өндөрлөв. 

Соронзон хальснаас буулгасан:

ХУРАЛДААНЫ ТЭМДЭГЛЭЛ

